
Komisija domaćih i međunarodnih stručnjaka za ocjenjivanje i reviziju kvaliteta i davanje 

preporuka o akreditaciji visokoškolskih ustanova, odnosno njihovih studijskih programa radi 

u skladu sa Odlukom o normama kojima se određuju minimalni standardi u području visokog 

obrazovanja u Bosni i Hercegovini („Službeni glasnik BiH“, broj: 100/11 i 26/19)  i Odlukom 

o kriterijumima za studijskih programa prvog i drugog ciklusa studija u Bosni i Hercegovini 

(„Službeni glasnik BiH“, broj: 47/17).  

Uvodne napomene 

 

Izvještaj Komisije domaćih i međunarodnih stručnjaka za ocjenjivanje i reviziju kvaliteta i 

davanje preporuka (u daljem tekstu: Komisija) o klasterskoj akreditaciji studijskih programa 

prvog ciklusa studija Fizike na Prirodno-matematičkom fakultetu u Tuzli (u daljem tekstu: 

Fakultet) Univerziteta u Tuzli  predstavlja rezultat eksterne evaluacije, koja je obavljena u 

periodu od 15.04.2025. godine do 16.04.2025. godine.  

Izvještaj služi u svrhu izdavanja preporuke o akreditaciji nadležnom Ministarstvu obrazovanja 

i nauke Tuzlanskog kantona (u daljem tekstu: Ministarstvo), koje donosi Rješenje o akreditaciji 

po odredbama Pravilnika o postupku akreditacije visokoškolskih ustanova i studijskih 

programa (Sl. novine Tuzlanskog kantona 2/22). 

Komisija prezentuje svoje mišljenje na osnovu samoevaluacijskog izvještaja i opisuje zatečeno 

stanje na visokoškolskoj ustanovi u skladu sa Odlukom o normama kojima se određuju 

minimalni standardi u području visokog obrazovanja u Bosni i Hercegovini (Sl. glasnik BiH 

100/11 i 26/19) (u daljem tekstu: Odluka o normama) i Odlukom o kriterijima za akreditaciju 

studijskih programa prvog i drugog ciklusa studija u Bosni i Hercegovini (Sl. glasnik BiH 

47/17) (u daljem tekstu: Odluka o kriterijima). 

Za svaki od ukupno deset kriterija Komisija je dala preporuke za unapređenje sistema 

osiguravanja kvaliteta studijskog programa i drugih procesa na visokoškolskoj ustanovi na 

kojoj se realizuju predmetni studijski programi iz klastera studijskih programa koji su predmet 

akreditacije. 

 

1. Komisija  

1.1. Sastav 

Komisija je imenovana Rješenjem Agencije za razvoj visokog obrazovanja i osiguranje 

kvaliteta broj: 05-33-1-650-2/24 na datum: 20.11.2024. godine, u sastavu: 

1. Leila Miller, predsjednik/sekretar, predstavnik akademske zajednice BiH 

2. Andrej Vidak,  predstavnik međunarodne akademske zajednice 

3. Amela Medar, predstavnik privrede i prakse 

4. Milena Maličević, predstavnik studenata 

 

Članovi Komisije su na osnovu člana 24. stav (7) Pravilnika o postupku akreditacije 

visokoškolskih ustanova i studijskih programa Tuzlanskog kantona za sekretara Komisije, 

odnosno osobu koja će koordinirati rad Komisije sa visokoškolskom ustanovom i Agencijom, 

te obavljati administrativne poslove u Komisiji imenovali prof.dr. Leilu Miller, iz reda članova 

predstavnika akademske zajednice. 

 

1.2. Zadatak /uloga 

Komisija stručnjaka imala je zadatak da :  

- izvrši evaluaciju kriterija i indikatora za akreditaciju studijskih programa 

- uoči dobre i loše strane studijskih programa 

- definiše preporuke za unapređenje studijskih programa 

 

1.3. Metod rada 

Procedura rada Komisije stručnjaka obuhvatila je sljedeće faze: 

1. Priprema 

2. Posjeta visokoškolskoj ustanovi 

3. Pisanje izvještaja komisije 

4. Formiranje mišljenja 

 

1.3.1.   Priprema 

Svi članovi Komisije analizirali su samoevaluacijski izvještaj i njegove priloge, definisali su 

listu pitanja, dali su preliminarnu ocjenu ispunjenosti kriterija sa argumentima na osnovu 

podataka iz samoevaluacijskog izvještaja. 

Za predstavnika Agencije za razvoj visokog obrazovanja i osiguranje kvaliteta imenovana je 

Sanela Pašić – Delahmetović, koja je članovima Komisije 3.12.2024. dostavila Rješenje 

Agencije o imenovanju, te akte Ministarstva obrazovanja i nauke Tuzlanskog kantona: 

Pravilnik o postupku akreditacije visokoškolskih ustanova i studijskih programa u Tuzlanskom 

kantonu i Odluku o utvrđivanju visine troškova akreditacije visokoškolskih ustanova i troškova 

akreditacije studijskih programa. 

Nakon isteka roka za žalbu na Rješenje o imenovanju, 03.12.2024. članovima Komisije 

dostavljeni su:  

- Samoevaluacijski izvještaji u dvije jezičke varijante (BHS i engleski jezik), sa 

prilozima, 

- Odluka o normama kojima se određuju minimalni standardi u području visokog 

obrazovanja u BiH (Sl. glasnik BiH 100/11 i 26/19),  

- Odluka o kriterijima za akreditaciju studijskih programa I i II ciklusa studija u BiH (Sl. 

glasnik BiH 96/16), 

- Podaci o kontakt osobi sa Prirodno-matematičkog fakulteta u Tuzli (dr.sci.Vedad Pašić). 

Postupak klasterske akreditacije studijskih programa prvog ciklusa Prirodno-matematičkog 

fakulteta Univerziteta u Tuzli, prvobitno je bio planiran na datum  20. i 21. 2. 2025. godine, 

nakon čega je predsjednica komisije Leila Miller, obavještena da se postupak klasterske 

akreditacije odgađa do daljnjeg, jer je došlo do smjene dekana Prirodno - matematičkog 

fakulteta u Tuzli.  

Komisija je uspjela usuglasiti novi termin posjete i  inicijalnog sastanka, tako da je putem e-

mail poruka usaglašen termin pripremnog sastanka – 14.4.2025. godine i termin posjete 

visokoškolskoj ustanovi – 15. i 16.04.2025. godine.  

Dana 3.12.2024. članovima Komisije dostavljena je sljedeća dokumentacija: 

- Etički kodeks za stručnjake (aneks 15); 

- Obrazac i smjernice za stručnjake (aneks 16); 

- Metodologija pisanja Izvještaja (aneks 24); 

- Tabela sa pitanjima (aneks 17).  

 Također su dostavljeni i Obrazac Izvještaja (aneks 21), obrazac za utvrđivanje dnevnog reda 

pripremnog sastanka (aneks 4) i obrazac za utvrđivanje Agende posjete (aneks 14). 

Dana 08.04.2025. predstavniku Agencije dostavljen je usaglašeni prijedlog Agende pripremnog 

sastanka i Agende posjete. Nakon konsultacija i usaglašavanja, prijedlog Dnevnog reda 

pripremnog sastanka, prijedlog Agende posjete ustanovi dostavljen je 07.04.2025. kontakt 

osobi sa visokoškolske ustanove radi dopune imenima osoba koje će učestvovati na sastancima 

tokom posjete, a Agendu pripremnog sastanka predstavnici nadležnog Ministarstva. 

Članovi Komisije pojedinačno su analizirali samoevaluacijski izvještaj i njegove priloge, te 

definisali i pripremili listu pitanja za posjetu kako bi utvrdili stepen ispunjenosti kriterija, 

izvršili vrednovanje, odnosno utvrdili preliminarnu ocjenu ispunjenosti kriterija sa 

argumentima na osnovu podataka iz samoevaluacijskog izvještaja i dali preporuke za 

poboljšanje kvaliteta. 

1.3.2. Posjeta visokoškolskoj ustanovi 

U komunikaciji sa visokoškolskom ustanovom i članovima Komisije stručnjaka, sekretar 

Komisije je koordinirala pripremu i cjelokupnu organizaciju posjete Prirodno-matematičkom 

fakultetu Univerziteta u Tuzli u skladu sa dnevnim redom koji je dat u prilogu. Pripremni 

sastanak Komisija je održala u srijedu 14.04.2025. godine sa početkom u 18,00 sati, a eksterna 

evaluaciona posjeta Prirodno-matematičkom fakultetu trajala je 2 dana i to od 15. do 

16.04.2025. godine. U toku posjete Prirodno-matematičkom fakultetu Univerziteta u Tuzli 

Komisija je intervjuisala i obavila razgovore sa predstavnicima ciljanih grupa: menadžment, 

tim za samoevaluaciju studijskih programa u klasteru, predstavnici akademskog osoblja, 

predstavnici studenata I ciklusa studija, administracija (pravni i finansijski sektor), studentska 

služba  i internacionalni ured, predstavnici alumnija i tržišta rada. 

Tokom  posjete  članovi  Komisije  su  u  kontinuitetu  održavali i  konsultativne  sastanke  bez 

predstavnika Prirodno-matematičkog fakulteta Univerziteta u Tuzli. 

Komisija je 16.04.2025. izvršila i obilazak prostorija prostorija koje koriste studijski programi 

u klasteru, što je Komisiji pomoglo u kompletiranju opšte slike i dalo uvid u fizičke resurse sa 

kojima raspolaže institucija na kojoj se realiziraju studijski programi koji su predmet 

akreditacije. 

Nakon završetka svih planiranih razgovora i obilaska resursa Komisija je jednoglasno usvojila 

ocjene o ispunjenosti svakog kriterijuma sa pripadajućim podkriterijumima, usaglasila 

preporuke za unaprijeđenje kvaliteta rada u svim segmentima rada, te pripremila i na završnom 

sastanku zainteresovanim stranama prezentovala usmeni izvještaj sa naglaskom na uočenim 

dobrim stranama i ključnim preporukama za unaprijeđenje. 

 

1.3.3. Pisanje izvještaja komisije 

Na osnovu samoevaluacionog izvještaja, priloga iz izvještaja, sadržaja i dokumenata 

pronađenih na web stranici Fakulteta i Univerziteta, zatečenog stanja na visokoškolskoj 

ustanovi, podacima i dokumentima dobijenim tokom intervjua sa predstavnicima svih 

zainteresovanih strana, sekretar Komisije je pripremio nacrt izvještaja koji je dostavljen 

članovima Komisije na komentare i usaglašavanje. Po usaglašavanju nacrta Izvještaja od strane 

članova Komisije i njegovog usvajanja, isti je 09.05.2025. godine dostavljen visokoškolskoj 

ustanovi Prirodno-matematičkom fakultetu Univerziteta u Tuzli. Ustanova je u roku sedam 

dana dostavila svoje komentare na izvještaj komisiji. 

 

 

1.3.4. Formiranje mišljenja 

Nivo ispunjenosti svakog od deset kriterija, propisanih Odlukom o kriterijima za akreditaciju 

studijskih programa prvog ciklusa studija u Bosni i Hercegovini, Komisija je ocijenila opisno 

u skladu s Odlukom o normama kojima se određuju minimalni standardi u području visokog 

obrazovanja u Bosni i Hercegovini i Odlukom o izmjenama i dopunama Odluke o normama 

kojima se određuju minimalni standardi u području visokog obrazovanja u Bosni i Hercegovini. 

Vrednovanje i procjenjivanje nivoa ispunjenosti pripadnih podkriterijuma za sve kriterije je 

izvršeno u skladu s dokumentom Agencije pod nazivom Metodologija pisanja izvještaja 

Komisije stručnjaka za akreditaciju studijskih programa (ocjena ispunjenosti kriterija). Nakon 

procjenjivanja nivoa ispunjenosti svih pripadajućih podkriterija, Komisija je konsenzusom 

donijela ocjene o nivoima ispunjenosti svakog od svih deset kriterija, sljedećim opisnim 

ocjenama: 

- potpuno ispunjen, kriterij je potpuno ispunjen, te se prati i provodi na djelotvoran 

način, 

- znatno ispunjen, kriterij je u velikoj mjeri ispunjen i provodi se u praksi. Potrebno je 

dodatno raditi na praćenju i provesti manja unapređenja, 

- djelimično  ispunjen,  neki  aspekti  kriterija  su  ispunjeni,  dok  ostali  nisu.  

Razumijevanje kriterija postoji, ali njegova primjena nije djelotvorna, 

- neispunjen, većina  aspekata  kriterija  nije  ispunjena,  bilo  na  strateškom  bilo  na 

operativnom nivou. 

Na osnovu ocjena svih deset kriterija za akreditaciju, Komisija u skladu s Odlukom o normama 

kojima se određuju minimalni standardi u području visokog obrazovanja u Bosni i Hercegovini 

i Odlukom o izmjenama i dopunama Odluke o normama kojima se određuju minimalni 

standardi u području visokog obrazovanja u Bosni i Hercegovini donosi konačno mišljenje u 

jednom od sljedeća tri oblika: 

- akreditiranje studijskog programa, ako  su  svi  kriteriji  ocijenjeni  kao  potpuno  ili 

znatno ispunjeni, 

- upućivanje pisma očekivanja, kada je više od polovine kriterija ocijenjeno kao 

potpuno ili znatno ispunjeno, a svi ostali kao djelimično ispunjeni, te 

- odbijanje akreditacije, ako je najmanje jedan kriterij ocijenjen kao neispunjen ili ako 

je više od polovine kriterija ocijenjeno kao djelimično ispunjeno. 

2. Izvještaj  

2.1 Opšte informacije o studijskom programu 

 

Naziv, adresa i e–mail 

visokoškolske ustanove: 

Prirodno-matematički fakultet Univerziteta u Tuzli 

Urfeta Vejzagića 4, 75000 Tuzla, BiH  

isat.skenderovic@untz.ba 

Univerzitet u Tuzli 

Dr. Tihomila Markovića 1, 75000 Tuzla, BiH 

 

Internet adresa : 

https://www.pmf.untz.ba/  

https://www.untz.ba/  

 

 

Naziv, broj i datum akta o 

osnivanju studijskog 

programa: 

 

Univerzitet u Tuzli osnovan je Sporazumom o 

udruživanju u Univerzitet, potpisanim 18. novembra 

1976. godine u Sarajevu.  

Kao integrisani pravni subjekt Univerzitet u Tuzli 

osnovan je Zakonom o Univerzitetu u Tuzli 

(„Službene novine Tuzlanskog kantona” broj: 

13/99), a upisan je u sudski registar kod 

Kantonalnog suda u Tuzli 22.9.2000. godine, pod 

brojem U/I-3150/99. 

 

Poresko-identifikacioni broj: 
4209444710005 

 

Ime, prezime i adresa (naziv 

i sjedište) osnivača: 

Skupština Tuzlanskog kantona 

Rose Hadživuković 1, 75000 Tuzla 

Broj i datum odluke o 

imenovanju lica ovlaštenog 

za zastupanje: 

Odluka Senata Univerziteta u Tuzli o imenovanju 

Rektora Univerziteta u Tuzli broj: 03-5796-1.1/17 od 

15.09.2017. godine, dr.sci. Nermina Hadžigrahić, 

red.prof. 

 

Broj i datum dozvole za rad 

visokoškolske ustanove 

Broj:10/1-34-006908-1/21 

05.04.2021. 

Broj i datum dozvole za 

izvođenje studijskog  

programa: 

 

Broj i datum dozvole za rad 

van sjedišta: 
 

Kontakt osoba (za posjetu): Dekan Prof. Dr. Isat Skenderović 

Broj telefona:  
035320860, 035320861  

 

 

 

 

  

https://www.pmf.untz.ba/
https://www.untz.ba/

2.2.  Kriteriji za akreditaciju studijskih programa prvog i drugog ciklusa studija  

U sklopu aktivnosti poduzetih u procesu akreditacije Prirodno-matematičkog fakulteta 

Univerziteta u Tuzli urađen je i dostavljen Samoevaluacijski izvještaj klastera studijskih 

programa prvog ciklusa studija visokoškolske ustanove Prirodno-matematičkog fakulteta 

Univerziteta u Tuzli iz februara, 2024. godine. SEI je pripremio Tim za samoevaluaciju klastera 

studijskih programa od 8 članova predstavnika akademskog osoblja, administracije i studenata 

formiran Odlukom Naučno-nastavnog vijeća o izmjeni Odluke br. 02/12-5421-1-21.3/23 od 

06.10.2023.g., br. 02/12-395-1-8.1/24 od 29.01.2024.godine. 

Izvještaj sadrži podatke za period od pet godina i to od akademske 2018/2019. godine do 

akademske 2022/2023. godine, Struktura i sadržaj izvještaja urađen je prema Kriterijima za 

akreditaciju studijskih programa prvog i drugog ciklusa sadržanim u Odluci o izmjenama i 

dopunama odluke o normama kojima se određuju minimalni standardi u području visokog 

obrazovanja u Bosni i Hercegovini i Prilogu II iz člana 18. stav (8) Pravilnika o postupku 

akreditacije visokoškolskih ustanova i studijskih programa Tuzlanskog kantona.  

U nastavku je predstavljena analiza i mišljenje o primjeni standarda za unutrašnje osiguravanje 

kvaliteta po kriterijima, data ocjena ispunjenosti i eventualne preporuke za poboljšanje za svaki 

od kriterija za akreditaciju, te mišljenje o ishodu akreditacije predmetnog studijskog programa. 

 

2.2.1. Politika osiguranja kvaliteta studijskih programa 

 

2.2.1.1. Visokoškolska ustanova ima usvojenu i javno dostupnu politiku unutrašnjeg 

osiguranja kvaliteta studijskih programa kao dio njenog strateškog upravljanja. 

 

Organizacionu strukturu unutrašnjeg osiguranja kvaliteta na nivou Univerziteta u Tuzli čine 

Centar za osiguranje kvaliteta i internu evaluaciju i Odbor za upravljanje kvalitetom. 

Osiguranje kvaliteta na Prirodno-matematičkom fakultetu se provodi putem aktivnosti koje 

koordiniraju članovi Odbora za upravljanje kvalitetom delegirani ispred Fakulteta i to po jedan 

predstavnik nastavnog osoblja, administrativnog osoblja, studenata i nenastavnog osoblja. 

Usvojena politika osiguranja kvaliteta podržava razvoj kulture kvaliteta kao kontinuiranu 

obavezu i unutrašnjih i vanjskih aktera u realizaciji studijskog programa, koji su uključeni u 

sve faze pripreme, realizacije, analize i samoevaluacije studijskog programa kroz prikupljanje 

i analiziranje prolaznosti i broja diplomiranih studenata, provođenje, obradu i analizu anketa 

studenata i zaposlenika, a na osnovu kojih se donose adekvatne odluke o upisnim kvotama, 

kadrovskim i prostornim potrebama, zapošljavanju osoblja i sl., a koje potvrđuje nadležno 

ministarstvo. Procedure za osiguranje kvaliteta Univerzitet u Tuzli je učinio je dostupnim 

putem svoje web stranice odakle se može pristupiti sljedećim pravilnicima, procedurama i 

odlukama od važnosti za unutrašnje osiguranje kvaliteta: 

- Strategija osiguranja kvaliteta Univerziteta u Tuzli 2021. – 2027. 

- Strategija internacionalizacije Univerziteta u Tuzli 

- Pravilnik o osiguranju kvaliteta Univerziteta u Tuzli 

- Akcioni plan za provođenje preporuka o akreditaciji Univerziteta u Tuzli 2021-2026 

- Pravila i procedure za prijem i upis studenata u prvu godinu prvog i integriranog prvog i 

drugog ciklusa studija na Univerzitetu u Tuzli 

Pravila studiranja na I ciklusu studija na Univerzitetu u Tuzli (Prečišćeni tekst) 

- Odluka o izmjenama i dopunama Pravila studiranja na prvom ciklusu studija na Univerzitetu 

u Tuzli (Prečišćeni tekst) 

- Odluka o izmjeni Pravila studiranja na drugom ciklusu studija na Univerzitetu u Tuzli – 

Prečišćeni tekst 

- Odluka o dopunama Pravila studiranja na drugom ciklusu studija na Univerzitetu u Tuzli 

- Relevantne indeksne baze podataka 

- Procedure za izradu plana realizacije nastave za prvi, drugi i treći ciklus studija 

- Odluka - Plan borbe protiv korupcije Univerziteta u Tuzli sa Akcionim planom za provođenje 

i Plan integriteta 

- Plan borbe protiv korupcije Univerziteta u Tuzli sa Akcionim planom za provođenje 

- Poslovnik o radu Odbora za upravljanje kvalitetom Univerziteta u Tuzli 

- Poslovnik o radu Vijeća Centra za osiguranje kvaliteta i internu evaluaciju Univerziteta u 

Tuzli. 

Na nivou studijskog programa, osiguranje kvaliteta se provodi evaluacijom rada nastavnika i 

saradnika, praćenjem ocjenjivanja, evaluacijom dostupnosti resursa za proces učenja, 

evaluacijom podrške studentima, praćenjem studentske prolaznosti, praćenjem zadovoljstva 

svih učesnika studijskim programom, te njihovom informiranošću o studijskom programu. 

Provođenje studentske evaluacije kvaliteta izvođenja nastave i nastavnika vrši se putem 

anonimnog anketiranja. Anketa je koncipirana tako da pruža informacije o kvalitetu izvođenja 

nastave i nastavnog osoblja. Anketiranje studenata vrši se dva puta u toku akademske godine. 

Anketa se provodi na svim predmetima koje studenti pohađaju u toku zimskog i ljetnog 

semestra. Dakle, na kraju svakog semestra studenti popunjavaju anketne listiće u kojima 

evaluiraju rad nastavnika i saradnika, te ishode učenja za svaki pojedinačni kolegij. Svakom 

nastavniku i saradniku se dostavljaju rezultati ankete po predmetima, a dekanu se dostavljaju 

kompletni rezultati ankete provedene na fakultetu. Tim za anketiranje dostavlja usvojeni 

izvještaj NNV-a Odboru za upravljanje kvalitetom. Na taj način je u proceduru evaluacije 

studijskog programa uključeno i mišljenje studenata kao zainteresirane strane (dokaz: Sadržaj 

ankete je vidljiv u prilogu 10 - COK-OB20-A-SP zbirni izvještaj anketiranja studenata za sve 

studijske programe koji su predmetom klasterske akreditacije). 

Vanjski akteri se  uključuju u fazama pripreme i preispitivanja studijskog programa za šta su 

zaduženi Centar za osiguranje kvaliteta i internu evaluaciju, odnosno Odbor za upravljanje 

kvalitetom i menadžment fakulteta. 

Prema SEI i dokumentu Procedure donošenja novih i usklađivanje postojećih studijskih 

programa detaljno propisuju sve elemente i strukturu koju prijedlog novog studijskog 

programa treba sadržavati. Prilikom inoviranja studijskog programa Fizika, kao i inoviranja 

drugih studijskih programa, obavezno se provodi procedura uključivanja predstavnika 

privrede. 

Ne mogu se u potpunosti ocijeniti ostvareni rezultati i unapređenja implementacije politike 

osiguranja kvaliteta u segmentima istraživačkog rada, učenja i poučavanja, mobilnosti i 

internacionalizacije na studijskim programima, te uključivanja zainteresiranih strana. Tokom 

posjete i razgovora sa zainteresiranim stranama Komisiji su predočene informacije o tome da 

se vanjski akteri konsultuju i uključuju prilikom definiranja stručne prakse studenata, 

određivanja upisnih kvota, realizacije istraživačkih i stručnih projekata, organizacije seminara, 

konferencija i stručnih predavanja, ali osim web informacija pisani dokazi i analize u vezi s 

tim nisu pruženi. 

Kroz razgovore sa predstavnicima organizacionih jedinica, Komisija je utvrdila da se na 

studijskim programima uglavnom prati isti broj indikatora kvaliteta, kao i da se svi indikatori  

prate podjednakim intenzitetom.  

2.2.1.2. Politika osiguranja kvaliteta studijskih programa je usmjerena na promociju: 

istraživačkog rada, učenja i poučavanja, mobilnosti i internacionalizacije na studijskim 

programima, kao i sprečavanju plagijata radova nastavnika i završnih radova studenata. 

Politika osiguravanja kvaliteta studijskih programa Univerziteta u Tuzli  usmjerena je na 

promociju: istraživačkog rada, učenja i poučavanja, mobilnosti i internacionalizacije, te 

spriječavanje plagijatorstva.  

Nastavno osoblje i studenti studijskog programa Fizika su uključeni u različite programe 

istraživačkog rada, učenja, praktičnog iskustva, mobilnosti i internacionalizacije. U SEI su 

navedeni različiti modaliteti i praktični primjeri promocije studijskog programa, istraživačkog 

i praktičnog rada, mobilnosti i internacionalizacije.  Tokom posjete instituciji i kroz razgovore 

sa predstavnicima alumnija i stakeholdera Komisija se uvjerila u provođenje ovih programa, 

mjera i aktivnosti.  Odgovarajući na pitanja komisije, studenti, alumnisti i predstavnici privrede 

potvrdili su sve navode iz Izvještaja o samoevaluaciji (SEI, str. 28 i 29, poglavlje 3.1.7).  

 

Komisija je ocijenila da postojeći sistem osiguranja kvaliteta na Prirodno-matematičkom 

fakultetu UNTZ obuhvata sve univerzitetske aktivnosti i usmjeren je na nastavni proces, 

naučnoistraživački rad, menadžment i administriranje Univerziteta u Tuzli. 

Proces samoevaluacije sprovodi se jedanom godišnje na visokoškolskoj ustanovi , a o čemu 

svjedoče aktuelni Samoevalucijski izvještaj klastera studijskih programa iz februara 2024. 

obrazac: COK-OB-SEI-SP. Proces samoevaluacije počinje imenovanjem Tima za 

samoevaluaciju. Odlukom Naučno-nastavnog vijeća o izmjeni Odluke br 02/12-5421-1-21.3/23 

od 06.10.2023.g., br. 02/12-395-1-8.1/24 od 29.01.2024.g., a u skladu sa Pravilnikom o 

osiguranju kvaliteta Univerziteta u Tuzli, član 18., formiran je Tim za samoevaluaciju klastera 

studijskih programa. Postupak izrade samoevaluacijskog izvještaja klastera studijskih programa 

je definiran Pravilnikom o osiguranju kvaliteta Univerziteta u Tuzli, članovi 14. – 20. Svi 

učesnici u radu  popunjavaju obrasce za samoevaluaciju u elektronskom obliku. 

Nakon prikupljanja svih potrebnih ulaznih podataka, Tim za samoevaluaciju piše Izvještaj o 

samoevaluaciji studijskog programa, te se isti razmatra na Odboru za osiguranje kvaliteta na 

UNTZ (Prilog 5 – Samoevaluacijski izvještaj visokoškolske ustanove, pdf dokument).  

Fakulteti najmanje jedanput u dvije godine sprovode postupak samoevaluacije i ocjene kvaliteta 

nastave i uslova rada.  Fakultet je uradio Akcioni plan za unapređenje kvaliteta Univerziteta u 

Tuzli (za akreditacioni period april,  2021. - april, 2026 (online prilog), koji se provodi, a 

realizovane aktivnosti se bilježe u izvještajima na godišnjem nivou.  Urađen je detaljan Izvještaj 

o realizacija Akcionog plana za 2024. godinu (online prilog web str.).  Na osnovi preporuka 

Agencije za visoko obrazovanje urađen je Akcioni plan za unapređenje kvaliteta Univerziteta 

u Tuzli za 2025. godinu, koji je urađen u skladu sa 40 preporuka Agencije, od kojih je veliki 

dio preporuka već realizovan (online prilog web str.). Iz priloženih dokaza je vidljivo da 

Prirodno-matematički fakultet kontinuirano prati i provodi postavljene strateške ciljeve.   

 

Nakon usvajanja od strane Odbora, Izvještaj se razmatra i usvaja na Senatu UNTZ. Komisija 

se kroz razgovore sa predstavnicima UNTZ uvjerila da se na osnovu procesa samoevaluacije 

provode unapređenje u svim segmentima djelovanja, ali i da institucija na taj način ima 

konkretnu korist od samog procesa. Komisija uvjerila da PMF UNTZ  promoviše kulturu 

kvaliteta, ali nije stekla dojam da je kultura kvaliteta podjednako prisutna na svim studijskim 

programima. Pristup osiguranju kvaliteta na analiziranim studijskim programima je ujednačen. 

Potrebno je raditi na unapređenju osiguranja kvaliteta na svih pet studijskih programa i odsjeka 

koji se izvode na PMF UNTZ. 

Mobilnost i internacionalizacija realizira se posredstvom Ureda za međunarodnu i 

međuuniverzitetsku saradnju koji na svojoj web stranici objavljuje pozive i prilike za mobilnost. 

U prilogu SEI dostavljena je lista mobilnosti čiji je sadržaj isti kao i za I ciklus studija iz čega 

se ne može zaključiti da li je bilo mobilnosti studenata II ciklusa studija i u kojem obimu.  

Kroz razgovore sa akademskim, administrativnim osobljem, studentima, a naročito 

predstavnicima službe za Međunarodnu saradnju, Komisija se uvjerila u tačnost svih navoda iz 

Izvještaja o samoevaluaciji (SEI, str. 34, poglavlje 3.1.10). 

Može se zaključiti da PMF UNTZ  međunarodnu saradnju razvija sistematično i planski. 

Osnovna načela mobilnosti dolaznih i odlaznih studenata, naučno-nastavnog i nenastavnog 

osoblja na Univerzitetu u Tuzli definisana su Pravilnikom o međunarodnoj mobilnosti, koji je 

usvojio Senat Univerziteta u Tuzli 30.07.2020. godine. Ovim Pravilnikom, član (7), definisani 

su osnovni dokumenti na temelju kojih se priznaje ostvarena mobilnost, a to su: 

(1) Ugovor o učenju odnosno ugovor o stručnoj praksi, 

(2) Prepis ocjena (prije i poslije mobilnosti), 

(3) Potvrda o obavljenoj stručnoj praksi, 

(4) Nominacijsko pismo. 

Strategija internacionalizacije Univerziteta u Tuzli rađena je u skladu sa sljedećim 

dokumentima: (1) Strategija razvoja Bosne i Hercegovine za period 2021-2027; (2) Strategija 

razvoja Federacije Bosne i Hercegovine 2021-2027; (3) Strategija razvoja UNTZ 2021-2027.; 

(4) Preporuke Komisije za akreditaciju Univerziteta u Tuzli  (za akreditacioni period april,  

2021. - april, 2026 (online prilog); (5) EUROPA 2020 - Europska strategija za pametan, održiv 

i uključiv rast; (6) Lisabonska konvencija. Komisija smatra da su strateški ciljevi dobro 

usklađeni sa pomenutim dokumentima, i da predstavljaju dobru podršku  sprovođenju vizije i 

misije Univerziteta u Tuzli. 

Statutom Univerziteta u Tuzli od 21.05.2014. godine, član 55., uspostavljen je Ured za 

međunarodnu i međuuniverzitetsku saradnju, kojim rukovodi Prorektor za međuuniverzitetsku 

saradnju u zemlji i inostranstvu. Ured za međunarodnu i međuuniverzitetsku saradnju je 

uspostavljen sa ciljem promovisanja i podizanja mobilnosti na višu razinu. 

Prirodno-matematički fakultet UNTZ realizuje različite različite oblike međunarodne 

saradnje.Mobilnost studenata i akademskog osoblja na Prirodno-matematičkom fakultetu se 

realizuje kroz programe Erasmus, Mevlana, Ceepus u okviru kojih je registrovan određeni broj 

odlazaka studenata i nastavnika fakulteta, i dolazaka gostujućih studenata i nastavnika. U 

prethodnom periodu, nastavnici su boravili na Univerzitetu Primorska, Slovenija, Sveučilištu u 

Zagrebu, Hrvatska, Middle East Technical University, Ankara i drugi. Pored toga, Prirodno-

matematički fakultet svake godine sudjeluje u realizaciji manifestacije pod nazivom "Ljetni 

univerzitet" u okviru kojeg se stvaraju i realizuju uslovi za dolazak i gostovanje studenata i 

akademskog osoblja (SEI, prilog 30 - COK-OB4-C-F/A).  

Kroz razgovore sa predstavnicima Ureda za međunarodnu saradnju i studentima PMF UNTZ, 

Komisija se uvjerila u dostupnost, pristup, mogućnost apliciranja, transparentnost informacija, 

kao i izuzetno profesionalan tretman prema subjektima dolaznih mobilnosti. Studenti, 

akademsko i administrativno osoblje su potvrdili izuzetnu korist od međunarodne saradnje za 

PMF, a koja se manifestuje kroz povećanje kvaliteta nastavnog procesa, poboljšanje 

naučnoistraživačkog rada, kupovinu opreme, studentsku mobilnost. Međutim, u prethodnom 

petogodišnjem periodu nije bilo mobilnosti studenata prvog i drugog ciklusa programa Fizika.  

Univerzitet u Tuzli kontinuirano prati i analizira finansijska ulaganja u naučnoistraživačku 

infrastrukturu i korištenje istraživačkih kapaciteta, te priprema planove investiranja u 

poboljšanje uslova za naučnoistraživački rad putem Plana nabavki za narednu godinu. Komisija 

je također izvršila uvid u postupak javne nabavke usluge izrade i održavanja internet stranice 

Prirodno-matematičkog fakulteta.   

Sprječavanje plagiranja radova od strane nastavnika i završnih radova studenata I i II ciklusa 

studija je definirano u Pravilniku o završnom magistarskom radu na prvom i drugom ciklusu 

studija Univerziteta u Tuzli i Pravilima studiranja na drugom ciklusu studija na Univerzitetu u 

Tuzli (Prečišćeni tekst). Pravilima je jasno definiran postupak prijave, izrade i odbrane 

završnog rada, te da je završni rad samostalna stručna obrada utvrđene teme uz nadzor mentora 

koji vode računa o upotrebi i citiranju korištenih izvora i referenci, pri čemu se ne tolerira 

plagiranje. Sprečavanje plagiranja radova od strane nastavnika i završnih radova studenata je 

definirano i recenzentskim postupcima prilikom objave radova, te uspostavljenim Etičkim 

kodeksom studenata Univerziteta u Tuzli. Komisija je ustanovila da nije bilo prijava 

narušavanja etičkog kodeksa u vezi sa plagiranjem radova, niti drugih objavljenih rezultata 

primjene mjera na spriječavanju plagijatorstva. Komisija se također uvjerila da mehanizam za 

sprečavanje plagijata radova nastavnika i završnih radova studenata na svim ciklusima studija 

nije jasno i potpuno institucionalno uspostavljen poput npr. nabavke softvera za automatsku 

detekciju plagijata, niti je vršena edukacija nastavnika i saradnika o prevenciji plagijarizma. 

Obzirom na navedeno, može se konstatovati porast studentskih mobilnosti u odnosu na raniji 

period, ali svakako ima prostora i za dalje napredovanje u tom smislu. 

Kroz razgovore sa predstavnicima Ureda za međunarodnu saradnju i studentima PMF UNTZ, 

Komisija se uvjerila u dostupnost, pristup, mogućnost apliciranja, transparentnost informacija, 

kao i izuzetno profesionalan tretman prema subjektima dolaznih mobilnosti. Studenti, 

akademsko i administrativno osoblje su potvrdili izuzetnu korist od međunarodne saradnje za 

PMF, a koja se manifestuje kroz povećanje kvaliteta nastavnog procesa, poboljšanje 

naučnoistraživačkog rada, kupovinu opreme, studentsku mobilnost. 

 

 

2.2.1.3. Politika podržava razvoj kulture kvalitete u kojoj svi unutarnji sudionici 

doprinose kvaliteti studijskih programa, te definira način uključivanja vanjske sudionika 

u tome. 

Komisija je ocijenila da postojeći sistem osiguranja kvaliteta na Prirodno-matematičkom 

fakultetu UNTZ obuhvata sve univerzitetske aktivnosti i usmjeren je na nastavni proces, 

naučnoistraživački rad, menadžment i administriranje Univerziteta u Tuzli. 

Proces samoevaluacije sprovodi se jedanom godišnje na visokoškolskoj ustanovi , a o čemu 

svjedoče aktuelni Samoevalucijski izvještaj klastera studijskih programa iz februara 2024. 

obrazac: COK-OB-SEI-SP. Proces samoevaluacije počinje imenovanjem Tima za 

samoevaluaciju. Odlukom Naučno-nastavnog vijeća o izmjeni Odluke br 02/12-5421-1-21.3/23 

od 06.10.2023.g., br. 02/12-395-1-8.1/24 od 29.01.2024.g., a u skladu sa Pravilnikom o 

osiguranju kvaliteta Univerziteta u Tuzli, član 18., formiran je Tim za samoevaluaciju klastera 

studijskih programa. Postupak izrade samoevaluacijskog izvještaja klastera studijskih programa 

je definiran Pravilnikom o osiguranju kvaliteta Univerziteta u Tuzli, članovi 14. – 20. 

Svi učesnici u radu  popunjavaju obrasce za samoevaluaciju u elektronskom obliku. 

Nakon prikupljanja svih potrebnih ulaznih podataka, Tim za samoevaluaciju piše Izvještaj o 

samoevaluaciji studijskog programa, te se isti razmatra na Odboru za osiguranje kvaliteta na 

UNTZ (Prilog 5 – Samoevaluacijski izvještaj visokoškolske ustanove, pdf dokument). Nakon 

usvajanja od strane Odbora, Izvještaj se razmatra i usvaja na Senatu UNTZ. Komisija se kroz 

razgovore sa predstavnicima UNTZ uvjerila da se na osnovu procesa samoevaluacije provode 

unapređenje u svim segmentima djelovanja, ali i da institucija na taj način ima konkretnu korist 

od samog procesa. Komisija uvjerila da PMF UNTZ  promoviše kulturu kvaliteta, ali nije stekla 

dojam da je kultura kvaliteta podjednako prisutna na svim studijskim programima. Pristup 

osiguranju kvaliteta na analiziranim studijskim programima je ujednačen. Potrebno je raditi na 

unapređenju osiguranja kvaliteta na svih pet studijskih programa i odsjeka koji se izvode na 

PMF UNTZ. 

Ocjena ispunjenosti kriterija:  

 

1.    Politika osiguranja kvaliteta 

Ocjena ispunjenosti 

kriterija 

NE DI ZI PI FO 

 

1. 

Visokoškolska  ustanova  ima  usvojenu  i  javno  dostupnu  politiku 

unutrašnjeg osiguranja kvaliteta studijskih programa kao dio njenog 

strateškog upravljanja. 

  X  

ZI 

 

 

2. 

Politika  osiguranja  kvaliteta  studijskih  programa  je  usmjerena  na 

promociju: istraživačkog rada, učenja i poučavanja, mobilnosti i 

internacionalizacije na studijskim programima, kao i sprečavanju 

plagijata radova nastavnika i završnih radova studenata na svim 

ciklusima studija. 

   X 

 

3. 

Politika podržava razvoj kulture kvalitete u kojoj svi unutarnji sudionici 

doprinose kvaliteti studijskih programa, te definira način uključivanja 

vanjskih sudionika u tome. 

  X  

Legenda: 

NE-neispunjen, DI-djelimično ispunjen, ZI-znatno ispunjen, PI-potpuno ispunjen, FO-finalna ocjena 

 

Preporuke:  

 

• Nastojati da naredni Samoevaluacioni izvještaji sadrže detaljne analize podataka iz priloga 

za jedan akreditacioni period (grafikoni, dijagrami i sl.).  

• U cilju objektivnog i efikasnijeg vrednovanja pojedinih kriterija za akreditaciju koji se 

baziraju na parcijalnim ocjenama po podkriterijima, preporučuje se da opis ispunjenosti, 

postojeća praksa u pogledu pružanja dokaza o njihovoj ispunjenosti i sl. bude opisana kroz 

razradu SEI po naslovima kriterija, ali i podnaslovima podkriterija. To će znatno olakšati 

rad Komisije, ali ujedno doprinijeti boljem prepoznavanju zahtjeva i njihove ispunjenosti. 

• Preispitati procesnu strukturu upravljanja kvalitetom Fakulteta sa naglaskom na njenu 

ulogu u osiguravanju kvaliteta studijskih programa sa jasnim odgovornostima, 

aktivnostima i dokumentacijom visokoškolske ustanove. 

• Razviti procedure internih evaluacija (provode se samo ankete), odnosno provođenje 

internih provjera u smislu unapređenja sistema kvaliteta. 

• Nastaviti kontinuirano ili periodično anketiranje nastavnog i administrativno-tehničkog 

osoblja o njihovom zadovoljstvu i stanju na Fakultetu/ Univerzitetu. 

• Potrebno je razviti set ključnih indikatora uspjeha i kvaliteta studijskih programa, a koji će 

se odnositi na ključne segmente od kojih zavisi realizacija studijskog programa. 

Informacioni sistem koristiti za njihovo lakše prikupljanje i obradu. 

• Uraditi internu evaluaciju studijskog programa, odnosno fakulteta na godišnjem nivou 

putem Odbora za upravljanje kvaliteta fakulteta u cilju uspostave sistema lakšeg praćenja 

trendova i bržeg reagovanja na uočene nedostatke i izazove. 

• Izvještaj o provedenom anketiranju, osim tabelarnih pregleda, trebao bi da sadrži i pisani 

izvještaj sa eventualnim zapažanjima o provedenom anketiranju, rezime o prijedlozima za 

unapređenje kvaliteta izvođenja nastave i otklanjanje uočenih slabosti i slično. 

• Preporučuje se pravovremeno publikovanje informacija vezanih za kvalitet studijskih 

programa. Prezentiranje informacija treba biti jednostavno i u skladu sa savremenim 

trendovima (tabele, slike, video sadržaj i na internet stranici PMF UNTZ). 

• Unutar informacionog sistema omogućiti automatsko generiranje izvještaja na osnovu 

prikupljenog mišljenja zainteresiranih strana (na nivou studijskih programa, ali i na nivou 

Univerziteta); 

•  Unutar informacionog sistema omogućiti automatsko generiranje izvještaja o 

samoevaluaciji na osnovu ostalih generisanih izvještaja (na nivou studijskih programa, ali i 

na nivou Univerziteta). 

• Nastaviti dobar trend širenja mreže partnera u okviru Erasmus  i Ceepus programa; 

• Jačati kapacitete Ureda za međunarodnu saradnju u skladu s rastom broja mobilnosti. 

 

 

2.2.2. Kreiranje i usvajanje studijskih programa 

 

2.2.2.1. Visokoškolska ustanova ima uspostavljene procedure za kreiranje i usvajanje 

studijskih programa koji uključuju studente i sve zainteresirane strane. 

Prirodno-matematički fakultet UNTZ proces predlaganja, prihvatanja, praćenja i provođenja 

studijskih programa reguliše Pravilnikom o procedurama za predlaganje, prihvaćanje, 

provođenje i praćenje realizacije studijskih programa UNTZ.  Kao temeljne dokumente za 

kreiranje i usvajanje studijskih programa koji su usvojeni od strane Senata 20.04.2011. godine 

SEI navodi Statut Univerziteta u Tuzli i Smjernice za inoviranje nastavnih planova i programa. 

Aktom Procedure donošenja novih i usklađivanje postojećih studijskih programa koji je donio 

Senat 12.04.2023. i koji je objavljen na web stranici Univerziteta detaljno propisuju sve 

elemente i strukturu koju prijedlog novog studijskog programa mora sadržavati (Zapisnik o 

provedenoj raspravi, Opšti dio, Silabus, Elaborat, opis kadrovskih, prostornih resursa i 

finansijskih resursa i dr.). Članom 2. i 3. navedene procedure jasno je propisano obaveza da se 

pored prijedloga Elaborata novog studijskog programa dostavlja zapisnik o provedenoj 

raspravi sa predstavnicima studenata, alumnija, privrede i drugih organizacija u zavisnosti od 

sadržaja studijskog programa. Poslije usvajanja na NNV-u prijedlog se dostavlja Rektoru, zatim 

resornom Ministarstvu na odobrenje, a onda Senatu na razmatranje. Nakon pozitivne Odluke 

Senata dostavlja se zahtjev za licenciranje resornom Ministarstvu, koje dodjeljuje licencu. Po 

izdavanju licence Univerzitet obavještava Agenciju za visoko obrazovanje i osiguranje 

kvaliteta o uvedenom novom studijskom programu.  

Ovlašteni predlagač novog studijskog programa I ciklusa studija je jedno ili više nastavno 

naučnih vijeća fakulteta Univerziteta u Tuzli, a prije podnošenja prijedloga novog studijskog 

programa U ovom aktu definisane su procedure predlaganja novog studijskog programa, 

evaluacije studijskog programa, izmjene i dopune studijskog programa, zajedničkih studija i 

osiguranja kvaliteta studijskih programa. U aktu Procedure donošenja i evaluacije studijskih 

programa, član 28., navodi se da Fakulteti provode ispitivanje prikladnosti postignutih ishoda 

učenja studenata koji su završili određeni ciklus studija sa stvarnim potrebama tržišta rada. 

Senatu Univerziteta, predlagač je dužan organizirati raspravu, u kojoj trebaju biti uključeni 

predstavnici studenata, alumni, privredne i druge organizacije u zavisnosti od sadržaja 

studijskog programa.  

Prvi ciklus studija Fizika je inoviran 2018/2019. godine od kada je u primjeni (Prilog 1 – 

Nastavni plan i program studija). Studenti fizike se mogu opredijeliti za sljedeća usmjerenja: 

Edukacija u fizici i Primijenjena fizika. 

Prilikom redovnog četverogodišnjeg inoviranja studijskog programa, teži se usklađivanju 

studijskog programa sa naučnim i obrazovnim standardima i dostignućima u području fizike, 

uzimajući u obzir zahtjeve tržišta rada. 

Komisija se uvjerila kroz razgovore sa akademskim osobljem, alumnistima, predstavnicima 

privrede da evaluacije rezultiraju konkretnim poboljšanjima Studijskih programa u skladu sa 

zahtjevima tržišta,  naglasili su da ih  predstavnici PMF UNTZ redovno konsultiraju prilikom 

evaluacije i izmjena studijskih programa, te da se u tom smislu rade poboljšanja.  

 

2.2.2.2. Studijski programi su usklađeni sa naučnim i obrazovnim standardima i 

dostignućima određene naučne/umjetničke oblasti, zahtjevima srodnih naučnih oblasti u 

cilju sticanja multidisciplinarnih znanja, zahtjevima tržišta rada i međunarodnih 

reformskih procesa. 

Komisija se tokom posjete Prirodno-matematičkom fakultetu UNTZ i uvidom u linkovane 

sadržaje drugih visokoškolskih  institucija sa sličnim studijskim programima koji su dati u SEI 

uvjerila da je studijski program Komisija se tokom posjete Prirodno-matematičkom fakultetu i 

uvidom u linkovane sadržaje drugih visoko školskih institucija sa sličnim studijskim 

programima koji su dati u SEI uvjerila da  je studijski program Fizika  usaglašen i usporediv sa 

studijskim  programima srodnih fakulteta u susjednim zemljama u okruženju: (Prirodno 

matematički fakultet Univerziteta u Sarajevu, Prirodno matematički fakultet Univerziteta u 

Banja Luci, Fakulteta prirodoslovno-matematičkih i odgojnih znanosti Sveučilišta u Mostaru, 

Nastavnički fakultet Univerziteta „Džemal Bijedić“ u Mostaru,  Prirodno-matematički fakultet 

Univerziteta u Novom Sadu, Prirodoslovno-matematički fakultet Sveučilišta u Zagrebu). 

Usklađenost studijskog programa sa programima u regiji i šire omogućava studentima 

nesmetanu mobilnost i olakšava im participiranje u nastavi na inostranim univerzitetima. U 

kreiranju i usvajanju studijskog programa učestvovali su članovi akademske zajednice, kao i 

predstavnici poslovnog okruženja i stručnih privrednih asocijacija, a njihov doprinos se ogledao 

u predočavanju činjeničnog stanja o potrebama i obavezi zapošljavanja završenih studenata 

studijskog programa Fizika. Predstavnici privrede sudjelovali su u oblikovanju izlaznih znanja, 

vještina i kompetencija koje privredni subjekti očekuju od studenata nakon završetka studija.  

PMF UNTZ pri preispitivanju i inoviranju postojećih studijskih programa i kreiranju novih prati 

trendove i dostignuća u naučnim područjima, te predlaže programe u skladu sa vlastitim 

mogućnostima izvođenja nastave. Na Birou za zapošljavanje TK nema bachelora fizike. 

 

2.2.2.3. Ciljevi studijskog programa i ishodi učenja su jasno definirani i podudarni sa 

sadržajem studijskih programa i nivoom ciklusa studija i u skladu su sa strategijom 

ustanove. Ciljevi studijskog programa i ishodi učenja su uporedivi sa istim i/ili sličnim 

programima na visokoškolskim ustanovama u BiH i inostranstvu. 

Studijski program Fizika  ima definirane ciljeve i ishode učenja koji su podudarni sa sadržajem 

i nivoom studijskog programa. Ciljevi studijskog programa i obrazovni ishodi u skladu su sa 

Strategijom razvoja Univerziteta u Tuzli za period 2021.-2027. godina. Ishodi učenja za 

studijski program Fizika razvijeni su u opštem dijelu inoviranog studijskog programa i 

objavljeni na zvaničnoj web stranici Prirodno-matematičkog fakulteta. Na studijskom 

programu Fizika, za svaki kolegij/predmet ishodi učenja definirani su u silabusima. Pregledom 

silabusa utvrđeno je da je sadržaj studijskog programa usporediv sa srodnim studijima u BiH i 

inostranstvu.  

Na temelju programskih ishoda učenja, definirani su ishodi učenja na nivou usmjerenja i 

predmeta. Svi očekivani ishodi učenja na nivou usmjerenja u potpunosti su usklađeni sa 

očekivanim ishodima učenja na nivou studijskog programa. Definirani ishodi učenja, u 

utvrđivanju nastavnih programa, predstavljaju osnovu planiranja sadržaja predmeta, nastavnom 

materijalu i metodama podučavanja. Ishodi učenja koji se žele postići diktiraju i način provjere 

znanja, koji je na transparentan način povezan sa svakim pojedinim ishodom učenja.  

Struktura i sadržaj nastavnog plana i programa je usklađen sa savremenim nastavnim 

metodama, inovacijama u nastavnom procesu, a raspoloživa laboratorijska oprema, silabusi, 

pomagala za učenje i podučavanje, vodiči i sl. su usklađeni sa nastavnim metodama i 



 

17 

 

inovacijama u nastavnom procesu. Jedan od važnijih segmenata studija na PMF UNTZ su 

laboratorijske vježbe. Komisija se obilaskom laboratorijskih resursa tokom posjete uvjerila da 

su laboratorije opremljene osnovnim setom instrumenata, opreme, hemikalija, te ostale 

specijalizirane opreme neophodne za izvođenje laboratorijskih vježbi. Pored klasičnih 

laboratorija, Fakultet posjeduje i računarsku laboratoriju u kojoj se vrši provjera urađenih 

eksperimenata putem računarskih simulacija.  

Načini implementacije sistema ECTS kredita na Univerzitetu u Tuzli definisani su Statutom 

Univerziteta u Tuzli, poglavlje X – Organizovanje i izvođenje univerzitetskih studija, studijskim 

programima i pravilima studiranja.  

Studijskim programom je predviđena kontinuirana provjera znanja studenata u toku trajanja 

semestra. Predmetni nastavnik obavezan je da, u skladu sa studijskim programom, za svaki 

nastavni predmet utvrdi plan rada, koji uključuje aktivnosti, termine i način provjere znanja 

(testove, projekte i sl.), kao i ostale oblike individualnog rada studenta (seminari, projekti, 

zadaće i dr.), vodeći pritom računa da svi navedeni oblici aktivnosti i obaveza studenata budu 

usaglašeni sa utvrđenim opterećenjem studenata. Rješavanje problema u toku nastave u vidu 

projekata podstiče studente na samostalno učenje i uspješnije napredovanje (SEI –str.61.) 

Komisiji su dostavljeni na uvid studijski programi u kojima su definirani ciljevi, ishodi, izlazne 

kompetencije, okvirni sadržaji nastavne materije, načini provjere i vrednovanja kontinuiranog 

sticanja znanja studenta i druge relaventne informacije za studijski program. Silabusi predmeta 

su dostupni na web stranici Fakulteta u okviru linka svakog predmeta u stručnom dijelu i listi 

obaveznih i stručnih izbornih predmeta u opisu studijskog programa i Univerziteta u okviru 

zajedničkog Syllabus Repozitorija Univerziteta u Tuzli. Struktura i sadržaj nastavnog plana i 

programa je usklađen sa savremenim nastavnim metodama, inovacijama u nastavnom procesu, 

a raspoloživa laboratorijska oprema, silabusi, vodiči, kursevi, pomagala za učenje i 

podučavanje, itd., usklađeni su sa nastavnim metodama i inovacijama u nastavnom procesu. 

Procjena stvarnog studentskog opterećenja provodi se poređenjem predviđenih ECTS bodova i 

stvarnog opterećenja studenata prema pojedinim aktivnostima na predmetu. Ovaj stav je 

iskazan i u prethodno navedenim aktima Univerziteta u Tuzli. Dodjela ECTS kredita je urađena 

u fazi kreiranja nastavnog plana i programa, a u skladu sa usvojenim pravilima određivanja 

ECTS kredita za pojedine predmete na Univerzitetu u Tuzli. Uvođenjem ECTS kredita 

ostvarena je pretpostavka za harmonizaciju nastavnih planova i programa u skladu sa 

iskustvima drugih univerziteta u Bosni i Hercegovini i šire, čime se ostvaruje pretpostavka 

mobilnosti studenata na druge univerzitete. Prema studijskom programu student ECTS kredite 

ostvaruje iz obaveznih, izbornih predmeta i završnog rada. Pravilnikom o završnom radu na I 

ciklusu studija Univerziteta jasno je definisan postupak prijave, izrade i odbrane završnog rada, 

te da je završni rad samostalna stručna obrada utvrđene teme, kojim student dokazuje 

sposobnost korištenja teorijskog i praktičnog znanja stečenog tokom studija. 

Studenti u razgovoru s članovima Komisije nisu imali primjedbi na opterećenja i njihovu 

procjenu.  

Pravilnikom o međunarodnoj mobilnosti regulirano je priznavanje ECTS kredita stečenih na 

inostranim studijima, a priznavanje domaćih ECTS kredita provode Prodekan za nastavu i 

studente i nastavnici prema Pravilima studiranja na prvom ciklusu studija na Univerzitetu u 

Tuzli. 

 

2.2.2.4. Ishodi učenja su utvrđeni i navedeni na svakom nivou studijskog programa, te su 

povezani sa standardima kvalifikacija, Kvalifikacijskim okvirom u BiH i Okvirom 

kvalifikacija Evropskog prostora visokog obrazovanja (FQ-EHEA). 

 

Ishodi učenja za studijski program Fizika navedeni su i objavljeni u elaboratu studijskog 

programa i jasno opisuju znanja i vještine koje će  studenti imati po završetku studija, a  ishodi 

učenja na pojedinim nastavnim predmetima u sylabusima nastavnih predmeta. Ishodi su 

kreirani prema zahtjevima standarda kvalifikacija, Kvalifikacijskim okvirom u BiH i EU. 

Prema ISCED nivoima i EKO-u (EQF) studijski program Fizika obrazuje stručnjake za nivo 

kvalifikacije 5A odnosno 7. Navedeni nivoi odgovaraju prvom ciklusu obrazovanja, tj. 7. nivou 

Osnova kvalifikacijskog okvira u BiH. 

 
2.2.2.5.Nastavni plan i program sadrži minimalno: pregled obaveznih i izbornih predmeta, 

okvirni sadržaj nastavne materije za svaki od predmeta (podijeljenu prema broju 

sedmica/nastavnih jedinica u sklopu jednog semestra),opterećenje studenta po predmetu, 

bodovnu vrijednost svakog predmeta iskazanu u skladu sa ECTS-om, načine provjere i 

vrednovanja kontinuiranog sticanja znanja studenta, bodovnu ECTS vrijednost završnog 

rada na I i II ciklusa studija, ovisno o statusu ustanove, metode osiguranja kvaliteta, listu 

obavezne i dopunske literature za svaki pojedini predmet,  obaveznu i specifičnu opremu za 

izvođenje programa/predmeta prema zahtjevima naučne/umjetničke oblasti. 

 

U opisu studijskog programa Fizika  na web stranici Fakulteta čiji je sadržaj definisan aktom 

Procedure donošenja novih i usklađivanje postojećih studijskih programa navedeni su svi 

obvezni elementi opisivanja studijskog programa, nastavnih predmeta, sadržaja, metoda 

poučavanja i provjere usvojenosti ishoda učenja. Metode su adekvatne i utemeljene na iskustvu 

izvođača nastave i mogućnostima izvedbe. U prilogu SEI (str.61). Komisiji je dostavljen opis 

studijskog programa u kome su definisani ciljevi, okvirni sadržaji nastavne materije, načini 

provjere i vrednovanja kontinuiranog sticanja znanja studenta i druge relaventne informacije za 

studijski program. Silabusi predmeta su dostupni na web stranici Fakulteta u okviru linka 

svakog predmeta u stručnom dijelu i listi obaveznih i stručnih izbornih predmeta u opisu 

studijskog programa i Univerziteta u okviru zajedničkog Syllabus Repozitorija Univerziteta u 

Tuzli. Struktura i sadržaj nastavnog plana i programa je usklađen sa savremenim nastavnim 

metodama, inovacijama u nastavnom procesu, a raspoloživa laboratorijska oprema, silabusi, 

vodiči, kursevi, pomagala za učenje i podučavanje, itd., usklađeni su sa nastavnim metodama i 

inovacijama u nastavanom procesu.  

Zbog multidisciplinarnosti studija zahtjevi na pojedinim nastavnim predmetima, uz jednaki broj 

sati rada, su veći te je na ovakvim studijima teško procijeniti rad studenta i njegov opis ECTS 

kreditima. Studenti u razgovoru s članovima Komisije nisu imali primjedbi na opterećenja i 

njihovu procjenu.  

Studij I i II ciklusa završava se polaganjem svih ispita, te izradom i javnom odbranom završnog 

odnosno, magistarskog rada. Postupak prijave, izrade i odbrane završnog rada reguliran je 

procedurom prijave teme završnog magistarskog koja je opisana u Pravilniku o završnom 

magistraskom radu na drugom ciklusu studija Univerziteta u Tuzli.  

Pravilnikom o međunarodnoj mobilnosti regulirano je priznavanje ECTS kredita stečenih na 

inostranim studijima, a priznavanje domaćih ECTS kredita provode Prodekan za nastavu i 

studente i nastavnici prema Pravilima studiranja na drugom ciklusu studija na Univerzitetu u Tuzli. 

 

2.2.2.6. Visokoškolska ustanova  osigurava: interdisciplinarnost/multidisciplinarnost 

plana i programa, internacionalizaciju nastavnog plana i programa, interakciju sa 

profesionalnom praksom, realizaciju praktične nastave i aktivno učešću studenata u 

naučnom/umjetničkom istraživanju u okviru studijskog programa. 

U kreiranju i usvajanju studijskog programa učestvovali su članovi akademske zajednice, kao i 

predstavnici poslovnog okruženja i strukovnih asocijacija. Studijski sadržaji su uspoređeni i 

usklađeni sa sadržajima sličnih domaćih i inostranih studijskih programa. Omogućena je 

horizontalna mobilnost domaćih i inostranih studenata. Ovaj segment je precizno opisan i 

reguliran pravnim aktima. Ured za međunarodnu saradnju u zemlji i inostranstvu Univerziteta 

kojim rukovodi Prorektor, u saradnji sa ECTS koordinatorima fakulteta pružaju stručnu i 

administrativnu podršku odlaznim i dolaznim studentima.  

Međutim, prakse iz šire akademske zajednice pokazuju da se pri reguliranju boravka, 

osiguranja, prava i obveza inostranih studenata, a posebno njihove socijalizacije u akademsku 

i širu društvenu zajednicu povremeno javljaju poteškoće.  

Jedan od osnovnih segmenata I ciklusa studija na Prirodno-matematičkom fakultetu su 

laboratorijske vježbe, ali i realizacija eksperimentalnih istraživanja u svrhu izrade Završnog 

magistarskog rada u laboratorijama koje su opremljene osnovnim instrumentima, opremom, 

hemikalijama, te ostalom specijaliziranom opremom neophodnom za izvođenje laboratorijskih 

vježbi. U SEI je učešće studenata studijskog programa Fizika I i II ciklusa studija prikazano 

kroz realizaciju više naučnoistraživačka projekta, te izradu i publikaciju naučnoistraživačkih 

radova. Očigledno je da studenti imaju mogućnost stjecati dodatne vještine radom na naučno-

istraživačkim i stručnim projektima, ali ta mogućnost može i treba biti znatno više korištena. 

 

Ocjena ispunjenosti kriterija:  

2. Kreiranje i usvajanje studijskih programa 

Ocjena ispunjenosti 

kriterija 

NE DI ZI PI FO 

1. 

Visokoškolska ustanova ima uspostavljene procedure za kreiranje i 

usvajanje studijskih programa koji uključuju studente i sve 

zainteresirane strane. 

   X 

ZI 

2. 

Studijski programi su usklađeni sa naučnim i obrazovnim 

standardima i dostignućima određene naučne/umjetničke oblasti, 

zahtjevima srodnih naučnih oblasti u cilju sticanja 

multidisciplinarnih znanja, zahtjevima tržišta radai međunarodnih 

reformskih procesa. 

   X 

3. 

Ciljevi studijskog programa i ishodi učenja su jasno definirani i 

podudarni sa sadržajem studijskih programa i nivoom ciklusa studija 

i u skladu su sa strategijom ustanove. Ciljevi studijskog programa i 

ishodi učenja su uporedivi sa istim i/ili sličnim programima na 

visokoškolskim ustanovama u BiH i inostranstvu. 

  X  

4. 

Ishodi učenja su utvrđeni i navedeni na svakom nivou studijskog 

programa, te su povezani sa standardima kvalifikacija, 

Kvalifikacijskim okvirom u BiH i Okvirom kvalifikacija Evropskog 

prostora visokog obrazovanja (FQ-EHEA). 

  X  

5. 

Nastavni plan i program sadrži minimalno: pregled obaveznih i 

izbornih predmeta, okvirni sadržaj nastavne materije za svaki od 

predmeta (podijeljenu prema broju sedmica/nastavnih jedinica u 

sklopu jednog semestra), opterećenje studenta po predmetu, bodovnu 

vrijednost svakog predmeta iskazanu u skladu sa ECTS-om, načine 

provjere i vrednovanja kontinuiranog sticanja znanja studenta, 

bodovnu ECTS vrijednost završnog rada na I i II ciklusa studija, 

ovisno o statusu ustanove, metode osiguranja kvaliteta, listu 

obavezne i dopunske literature za svaki pojedini predmet, obaveznu i 

specifičnu opremu za izvođenje programa/predmeta prema 

zahtjevima naučne/umjetničke oblasti. 

  X  

6. 

Visokoškolska   ustanova   osigurava interdisciplinarnost/ 

multidisciplinarnost   plana   i programa, internacionalizaciju 

nastavnog plana i programa, interakciju sa profesionalnom praksom, 

realizaciju praktične nastave i aktivno učešću studenata u 

naučnom/umjetničkom istraživanju u okviru studijskog programa. 

  X  

Legenda: 

NE-neispunjen, DI-djelimično ispunjen, ZI-znatno ispunjen, PI-potpuno ispunjen, FO-finalna ocjena 

 

Preporuke:  

• Nastaviti redovno revidirati studijske programe u skladu s Pravilnikom;  

• Sistematski jačati vezu sa alumnistima PMF (svih studijskih programa), kao i 

predstavnicima privrede te ih intenzivnije uključiti u procese usklađivanja studijskih 

programa sa zahtjevima tržišta rada.  

• Pored načina na koji  to PMF UNTZ već radi, konsultovati predstavnike privrede i 

prakse pri izradi novih i reviziji postojećih studijskih programa i putem institucionalnog 

anketiranja, te formalizirati i zabilježiti sve provedene aktivnosti na preispitivanju i 

analizi  studijskog programa.  

• Studente i alumnije motivirati da aktivnije učestvuju u reviziji studijskog programa. 

• Izraditi matricu ishoda učenja na nivou predmeta na način da proizilaze iz ishoda učenja 

studijskog programa, pri čemu je potrebno uraditi matricu ishoda učenja i urediti sistem 

šifriranja ishoda učenja (dodjeljivanje šifri ishodima učenja na nivou studijskog 

programa). Navedeno je potrebno uradit da bi se moglo evidentirati i kontrolirati 

ostvarenost ishoda. 

• Uraditi alokaciju ECTS bodova učenja  u zavisnosti od broja i karakteristika ishoda 

učenja 

• Izraditi matricu kompetencija na studijskom programu u kojoj će se procijeniti koliko 

ishodi učenja na nivou pojedinačnih predmeta doprinose ishodima učenja na nivou 

cjelokupne kvalifikacije.  

• Formirati dvopredmetne studijske programe u cilju poticanja većeg upisa na deficitarne 

i manje popularne studije 

• Na web stranici, u dijelu gdje je to primjereno, navesti institucije odnosno organizacije 

s kojima postoje potpisani ugovori za obavljanje stručne prakse.  

 

2.2.3. Učenje, podučavanje i vrednovanje usmjereni na studenta  

 

2.2.3.1. Akademsko osoblje koje izvodi nastavu je prethodno pripremljeno i motivirano 

za tu aktivnost, te u pripremi za tu aktivnost uzima u obzir rezultate anketa evaluacije 

kvaliteta učenja i poučavanja od strane studenata. 

Pitanje motivacije nastavnog osoblja nije formalno regulirano na nivou Univerziteta ili fakulteta. 

Može se konstatirati da se zasniva na individualnoj motivaciji i spremnosti nastavnog osoblja da 

kontinuiranim usavršavanjem i stjecanjem novih vještina doprinose poboljšanju nastavnog 

procesa i saradnje sa drugim institucijama.  

Za studente I ciklusa studija studijskog programa Fizika provodi se proces redovnog anketiranja 

studenata. Pored toga studenti I i II ciklusa imaju priliku preko voditelja studijskog programa i 

voditelja  ciklusa studija uputiti određene prijedloge, izmjene i sugestije. Inače, Senat Univerziteta 

u Tuzli na svojoj XVIII sjednici održanoj 22.12.2010. godine donio je Pravilnik o studentskoj 

evaluaciji kvaliteta izvođenja nastave, a kasnije 2021. godine i Pravilnik o izmjenama i dopunama 

Pravilnika o studentskoj evaluaciji kvaliteta izvođenja nastave. Ovim Pravilnikom uređuje se 

postupak evaluacije izvođenja nastave na studenata I i II ciklusu putem anketiranja. Svakom 

nastavniku i saradniku se dostavljaju rezultati ankete po predmetima s ciljem adekvatnije pripreme 

za izvođenje nastave uzimajući u obzir rezultate anketa evaluacije kvaliteta učenja i poučavanja 

studenata. Dekanu se dostavljaju kompletni rezultati ankete provedene na fakultetu. Tim za 

anketiranje dostavlja usvojeni izvještaj NNV-a Odboru za upravljanje kvalitetom. Prilikom 

preispitivanja i izmjena studijskih programa, Komisija za utvrđivanje prijedloga izmjena studijskog 

programa razmatra povratne informacije od nastavnika i studenata u vezi sa izvođenjem nastave. 

 

2.2.3.2. Akademsko osoblje motivira i uključuje studente na preuzimanje aktivne uloge u 

istraživačko, naučno-istaživačkom i nastavno-obrazovnom procesu uz odgovarajuće 

usmjeravanje, konsultacije i podršku. 

Ne postoji propisana procedura uključivanja studenata u naučno-istraživački rad, ali ga 

nastavnici potiču i omogućavaju  kroz izradu završnog rada iz oblasti istraživanja. U 

predstavljenom sadržaju SEI navedeni su i projekti u kojima učestvuju studenti II ciklusa 

studijskog programa Fizika. Metode podučavanja podstiču studente na samostalno učenje i 

odgovornost, te motiviraju studente za preuzimanje aktivne uloge u nastavno-obrazovnom 

procesu i izradu samostalnih zadataka. Nastavnici podstiču studente da se prijavljuju na 

programe mobilnosti, da sudjeluju u pisanju i objavljivanju naučnoistraživačkih radova kao i 

da nastave školovanje na III ciklusu studija.  

Konsultacije sa zainteresiranim studentima su omogućene i studenti izražavaju zadovoljstvo 

komunikacijom i podrškom nastavnika. Komisija se uvjerila u definisane termine za 

konsultacije sa studentima koji su utvrđeni i javno objavljeni na vratima kabineta i na web 

stranici Fakulteta. Pored toga omogućena je e-mail komunikacija preko standardnih e-mail 

adresa na nivou Univerziteta. Po potrebi se nastava održava u izmijenjenim terminima na 

zahtjev studenata što ukazuje na snažnu podršku nastavnog osoblja. 

 

2.2.3.3. Studenti se ocjenjuju kroz javno dostupne procedure za pravedno, transparentno 

i dosljedno ocjenjivanje, kao i kroz različite oblike provjere znanja i vještina u skladu sa 

specifičnostima i postavljenim ciljevima studijskog programa. 

Studijski program Fizika dosljedno primjenjuje usvojene procedure za ocjenjivanje studenata 

koje su definisane članovima 209. i 210. Statuta Univerziteta u Tuzli, aktom Pravila o načinu 

polaganja ispita i ocjenjivanju studenata kao i Dopunom Pravila o načinu polaganja ispita i 

ocjenjivanja studenata na Univerzitetu u Tuzli. Svi dokumenti su javno dostupni na web stranici 

UNITZ. Načini polaganja ispita definisani procedurama za ocjenjivanje zahtijevaju 

kontinurirano ocjenjivanje i praćenje aktivnosti studenata. Prema članu 11. Pravila o načinu 

polaganja i ocjenjivanja studenata, student ima pravo uvida u sve pismene provjere znanja i ima 

pravo prigovora na objavljivanje rezultata ispita. Ukoliko se usvoji prigovor, student ima 

mogućnost polaganja ispita pred komisijom u predefinisanom roku. Na početku svakog 

semestra, na sajtu Prirodno-matematičkog fakulteta objavljuje se raspored ispita sa tačnim 

terminom i mjestom održavanja. Osim u već navedenim dokumenatima, način provjere znanja 

sa tačno naznačenim kriterijima i metodama vrednovanja i ocjenjivanja propisan je silabusom 

za svaki nastavni predmeti. Silabusi su javno dostupni na web stranici Univerziteta u Tuzli, a 

pored javne dostupnosti predmetni nastavnik upoznaje studente sa silabusom predmeta na 

početku semestra. Menadžment fakulteta (dekan, prodekan za nastavu i studentska pitanja i 

voditelj odsjeka) kroz analizu prolaznosti, broja ispisanih studenata i njihove evaluacije 

studijskog programa pri ispisivanju, te ukupnom broju žalbi prati implementaciju procedura 

vezanih za polaganje ispita i ocjenjivanje studenata kroz studentske ankete o evaluaciji kvaliteta 

studijskog programa. U slučaju povećanog broja žalbi studenata na procedure polaganja ispita 

i ocjenjivanja, menadžment fakulteta zahtjeva pronalaženje problema na nastavnom predmetu 

i prilagođavanje načina rada i ispitivanja, te organiziranja dodatnih konsultacija kako bi se 

studentima olakšalo usvajanje znanja i postigla uspješnost u polaganju ispita. Napomenimo da 

Studijski program Fizika do sada nije imao nijednu žalbu, SEI (prilog 3.). 

Procedure izvršavanja obaveza, utvrđene studijskim programom i nastavnim planom, a koje se 

odnose na: način polaganja ispita i provjere znanja provode se na isti način za sve studente 

prvog ciklusa studija. Kriteriji i metode vrednovanja i ocjenjivanja su unaprijed objavljeni 

putem sillabusa, a saopštavaju se studentima na početku semestra. Iz dostavljenog SEI se može 

zaključiti da je vrednovanje znanja studenata dosljedno i pravedno i provodi se za sve studente, 

u skladu za to namijenjenim postupcima, a postoji formalno definiran žalbeni postupak i 

polaganje pred komisijom Pravilima o načinu polaganja ispita i ocjenjivanju studenata na 

Univerzitetu u Tuzli se precizniji uređuju uslovi i način polaganja ispita na Univerzitetu u Tuzli. 

Studenti su u razgovoru s članovima Komisije uglavnom suglasni da se ispitnim pitanjima 

stvarno provjerava usvojenost ishoda učenja predviđenih studijskim programom i syllabusima 

nastavnih predmeta. 

 

2.2.3.4. Procedure ocjenjivanja regulišu: organizaciju testova i ispita, kriterije i metode 

ocjenjivanja od strane ispitivača i komisije, transparentnost ocjenjivanja i mogućnost 

žalbi studenata na ocjenjivanje. 

Pravilima studiranja na prvom ciklusu studija na Univerzitetu u Tuzli i Pravilima o načinu 

polaganja ispita i ocjenjivanju studenata na Univerzitetu u Tuzli regulirani su postupci 

vrednovanja uspjeha studenata i prava studenata na žalbu.  

Studenti I ciklusa imaju priliku preko voditelja studijskog programa i voditelja I ciklusa studija 

uputiti određene prijedloge, izmjene i sugestije. Također, Centar za osiguranje kvaliteta i 

internu evaluaciju putem web stranice poziva studente na redovito anketiranje. Anketiranje 

studenata se vrši u skladu sa Pravilnikom o studentskoj evaluaciji kvaliteta izvođenja nastave. 

Na temelju rezultata provedene ankete menadžment fakulteta poduzima odgovarajuće mjere za 

unaprjeđenje kvaliteta nastave i po potrebi korektivne mjere. Žalbe studenata rješava Prodekan 

za nastavu i studentska pitanja u suradnji sa Studentskom službom. Tokom razgovora sa 

studentima I i II ciklusa, članovi Komisije su dobili potvrdu da se provode definirane procedure 

ocjenjivanja, organizacije testova i ispita, kriterije i metode ocjenjivanja, transparentnost 

ocjenjivanja i mogućnost žalbi studenata na ocjenjivanje. U SEI i prilozima navodi se da nije 

bilo pisanih žalbi u zadnjih pet godina. 

 

2.2.3.5. Visokoškolska ustanova ima proceduru koja definira postupak izrade, strukturu 

i vrednovanje završnog rada studenata određenog ciklusa studija, kao i prava obaveze 

studenta i mentora i uslove za mentorstvo. 

Pravilima studiranja na prvom ciklusu studija na Univerzitetu u Tuzli propisane su sve 

aktivnosti tokom prijave tema, izrade i ocjenjivanja završnih radova. Studij I ciklusa završava 

se polaganjem svih ispita, te izradom i javnom odbranom diplomskog rada u skladu sa 

studijskim programom. Tema završnog  rada mora biti iz oblasti studijskog programa Fizika. 

Studij I ciklusa studijskog programa Fizika Prirodno-matematičkog fakulteta Univerziteta u 

Tuzli traje četiri godine, koji se vrednuje sa najmanje 240 ECTS bodova. Maksimalni angažman 

studenta u direktnoj nastavi utvrđen je nastavnim planom i iznosi 25 sati sedmično za sve 

studijske godine. Nakon završenog I ciklusa studijskog programa Fizika na studijskom odsjeku 

fizika stiče se zvanje Bachelor fizike. Prema studijskom programu student ECTS kredite 

ostvaruje iz obaveznih, izbornih predmeta i završnog rada. Pravilnikom o završnom radu na I 

ciklusu studija Univerziteta jasno je definisan postupak prijave, izrade i odbrane završnog rada, 

te da je završni rad samostalna stručna obrada utvrđene teme, kojim student dokazuje 

sposobnost korištenja teorijskog i praktičnog znanja stečenog tokom studija. 

Studenti u razgovoru s članovima Komisije nisu imali primjedbi na opterećenja i njihovu 

procjenu.  

Pravilnikom o međunarodnoj mobilnosti regulirano je priznavanje ECTS kredita stečenih na 

inostranim studijima, a priznavanje domaćih ECTS kredita provode Prodekan za nastavu i 

studente i nastavnici prema Pravilima studiranja na prvom ciklusu studija na Univerzitetu u 

Tuzli. 

Student drugog ciklusa studija u trajanju od jedne godine ima pravo na odobrenje teme za izradu 

završnog magistarskog rada nakon odslušanog prvog semestra, a najkasnije do kraja ljetnog 

semestra. Prema ovom Pravilniku rok za odbranu rada je 5 godina od završetka drugog semestra 

II. ciklusa studija. Postupak prijave, izrade, sruktura, vrednovanje završnog rada i odbrane 

završnog rada regulisan je procedurom prijave teme završnog magistarskog koja je opisana u 

Pravilniku o završnom radu na prvom ciklusu studija Univerziteta u Tuzli i koja se u potpunosti 

provodi. Pravilnikom su propisane su sve aktivnosti tokom prijave tema, izrade, struktura i 

ocjenjivanja završnih radova. Termin i mjesto odbrane završnog rada objavljuje studentska 

služba na oglasnoj ploči fakulteta i web stranici.  

U prilogu SEI dostavljen spisak odobrenih mentorstava po studijskim programima za period 

koji je predmet evaluacije, te podaci o izdatim diplomama. Komisija je tokom obilaska objekata 

i resursa Fakulteta imala priliku da se uvjeri i izvrši uvid u registre, odnosno listu završnih 

radova svih studijskih programa koji se realiziraju na Fakultetu, kao i direktan uvid u nasumično 

zatražene završne radove iz registra koji su pohranjeni u biblioteci Fakulteta. 

 

2.2.3.6. Predstavnici studenata su uključeni u rad tijela visokoškolske ustanove čija je 

nadležnost upravljanje i donošenje određenih odluka o studijskim programima. 

Predstavnici studenata uključeni su u rad tijela Univerziteta i Fakulteta, te aktivno sudjeluju u 

njihovu radu. Pored učešća u Senatu, kao najvišem akademskom tijelu Univerziteta, studenti I 

ciklusa uključeni su u rad Vijeća odsjeka fizika.  Učešće studenata po akademskim pitanjima 

na Univerzitetu, odnosno po svim pitanjima od interesa za studente, a posebno u vezi sa 

pitanjima koja su od značaja za kvalitet nastave definisano je aktima Univerziteta u Tuzli i 

sprovodi se kroz učešće studenata u sljedećim organima i tijelima: 

- Senatu, kao najvišem akademskom tijelu Univerziteta, pet predstavnika studenata 

(Statut Univerziteta u Tuzli, član 51.), 

- Naučno-nastavnom vijeću fakulteta, četiri predstavnika (Statut Univerziteta u Tuzli, 

član 119.), 

- Vijeću studentskog odsijeka, 1 predstavnik (Statut Univerziteta u Tuzli, član 143.), 

- Odboru Fonda za nagrađivanje studenata dodiplomskog studija i naučno i stručno 

usavršavanje zaposlenika, jedan predstavnik studenata (Statut Univerziteta u Tuzli, član 

112.) 

-  Komisiji za prijem studenata u studentske domove, dva predstavnika studenata (Statut 

Univerziteta u Tuzli, član 113.), 

- Etičkom komitetu, dva predstavnika studenata (Statut Univerziteta u Tuzli, član 114.) 

- Odboru za upravljanje kvalitetom, jedan predstavnik (Statut Univerziteta u Tuzli, član 

116. i Pravilnik o osiguranju kvaliteta Univerziteta u Tuzli od 05.05.2021. godine, član 

12.), 

- Vijeću Centra za osiguranje kvaliteta i internu evaluaciju (Pravilnik o osiguranju 

kvaliteta Univerziteta u Tuzli od 05.05.2021. godine, član 10.) 

Izbor studentskih predstavnika u tijelima Univerziteta definisan je članom 233. Statuta 

Univerziteta u Tuzli. Prema Statutu Studentskog parlamenta, svi studenti Univerziteta su 

članovi Studentskog parlamenta koji bira i razrješava predstavnike studenata u organima i 

tijelima Univerziteta. U okviru Studentskog parlamenta djeluje Studentsko vijeće Prirodno-

matematičkog fakulteta i obavlja djelatnost na nivou Prirodno-matematičkog fakulteta na kome 

je osnovano u skladu sa općim aktima Univerziteta, Statutom Studentskog parlamenta i svojim 

općim aktima. Prirodno-matematički fakultet podržava rad studenata kroz usku saradnju sa 

Studentskim vijećem Prirodno-matematičkog fakulteta kroz zajedničke projekte s ciljem 

poboljšanja uslova studiranja. Takođe, sa vijećem radi i menadžment fakulteta na otklanjanju 

svih problema i unapređenju kvaliteta studija. 

O zaključcima i sadržajima sastanaka i sjednica putem društvenih mreža i elektronske pošte 

predstavnici studenata obavještavaju ostale studente, iako ne postoje propisane procedure o 

izvještavanju svih studenata. Tokom razgovora sa grupama studenata i alumnija potvrđeni su 

prethodni navodi. 

 

2.2.3.7. Visokoškolska ustanova ima uspostavljen mehanizam i procedure za podršku 

studentima za savjetovanje o budućem razvoju karijere. 

Studenti se o budućem razvoju karijere mogu konsultirati sa nastavnicima, na Fakultetu nema 

posebno propisanih procedura koje bi bile posvećena samo ovom pitanju.  

Studenti su upoznati sa mogućnostima međunarodne razmjene i horizontalne mobilnosti tokom 

studija. PMF Univerziteta u Tuzli podstiče međunarodnu mobilnost kroz promociju pozitivnih 

primjera na web stranici i putem neposredne razmjene iskustava. Obezbijeđeni su uslovi za 

učešće akademskog osoblja i studenata u razmjenama, kao i za dolazak gostujućih predavača. 

Fakultet učestvuje u organizaciji međunarodnih škola i projekata, čime se podstiče 

internacionalizacija studija i širenje primjera dobre prakse. 

 

 

 

Ocjena ispunjenosti kriterija:  

3.    Učenje, poučavanje i vrednovanje usmjereni na studenta 

Ocjena ispunjenosti 

kriterija 

NE DI ZI PI FO 

1. 

Akademsko osoblje koje izvodi nastavu je prethodno pripremljeno i 

motivirano za tu aktivnost, te u pripremi za tu aktivnost uzima u obzir 

rezultate anketa evaluacije kvaliteta učenja i poučavanja od strane 

studenata. 

  X  

PI 

2. 

Akademsko  osoblje  motivira  i  uključuje  studente  na  preuzimanje  

aktivne  uloge  u istraživačko,  naučno-istaživačkom  i  nastavno-

obrazovnom  procesu  uz  odgovarajuće usmjeravanje, konsultacije i 

podršku. 

   X 

3. 

Studenti  se  ocjenjuju  kroz  javno  dostupne  procedure  za  

pravedno,  transparentno  i dosljedno ocjenjivanje, kao i kroz različite 

oblike provjere znanja i vještina u skladu sa specifičnostima i 

postavljenim ciljevima studijskog programa. 

   X 

4. 

Procedure  ocjenjivanja  regulišu:  organizaciju  testova  i  ispita,  

kriterije  i  metode ocjenjivanja od strane ispitivača i komisije, 

transparentnost ocjenjivanja i mogućnost žalbi studenata na 

ocjenjivanje. 

   X 

5. 

Visokoškolska  ustanova  ima  proceduru  koja  definira  postupak  

izrade,  strukturu  i vrednovanje završnog rada studenata određenog 

ciklusa studija, kao i prava obaveze studenta i mentora i uslove za 

mentorstvo. 

   X 

6. 

Predstavnici studenata su uključeni u rad tijela visokoškolske 

ustanove čija je nadležnost upravljanje i donošenje određenih odluka o 

studijskim programima. 

   X 

7. 
Visokoškolska ustanova ima uspostavljen mehanizam i procedure za 

podršku studentima za savjetovanje o budućem razvoju karijere. 
  X  

Legenda: 

NE-neispunjen, DI-djelimično ispunjen, ZI-znatno ispunjen, PI-potpuno ispunjen, FO-finalna ocjena 

 

Preporuke: 

 

• Preporučuje se Prirodno-matematičkom fakultetu interno i na nivou Univerziteta regulirati 

Pravnim aktima motiviranje i nagrađivanje nastavnog osoblja, u skladu sa nastavnim i 

naučno-istraživačkim rezultatima.  

• Potrebno je na kolegiju nastavnika i tijelima zaduženim za upravljanje i kvalitet raspraviti 

neujednačenost kriterija ocjenjivanja te ih uskladiti unutar Fakulteta i studijskih programa.  

• Komisija smatra da bi Fakultet trebao uspostaviti sistemsko riješenje ili propisati procedure 

za informiranje studenata o zaključcima i sadržajima sastanaka i sjednica u kojima sudjeluju 

studentski predstavnici.  

 

 

2.2.4. Upis i napredovanje studenata, priznavanje i certificiranje  

 

2.2.4.1. Upis studenata na studijski program bilo kojeg ciklusa vrši se na osnovu 

zakonskih odrednica, jasnih i transparentnih kriterija koji uključuju provjere znanja, 

sklonosti i sposobnosti kandidata i uspjeh u prethodnom školovanju, a u skladu sa 

analiziranim društvenim potrebama i obezbijeđenim resursima za izvođenje programa. 

Konkurs za upis se javno objavljuje na web stranici ustanove i u medijima. 

Procedura upisa studenata na prvi ciklus studija i integrirani prvi i drugi ciklus studija na 

Univerzitetu u Tuzli je definisana i regulisana Zakonom o visokom obrazovanju Tuzlanskog 

kantona, Statutom Univerziteta u Tuzli, Pravilima i procedurama za prijem i upis studenata u 

prvu godinu prvog i integriranog prvog i drugog ciklusa studija na Univerzitet u Tuzli, te 

Pravilima studiranja na prvom ciklusu studija na Univerzitetu u Tuzli. Procedure priznavanja 

postignuća i vremena studija definisane su Pravilima studiranja na prvom ciklusu studija na 

Univerzitetu u Tuzli i Izmjenama i dopunama pravila studiranja na prvom ciklusu studija. Svi 

dokumenti su javno dostupni na web stranici univerziteta.  

Konkurs za upis studenata u prvu godinu prvog i integrisanog prvog i drugog ciklusa studija 

raspisuje Senat, a objavljuje se u sredstvima javnog informisanja i web stranici Univerziteta i 

Prirodno-matematičkog fakulteta. Procesi i kriteriji upisa se sprovode dosljedno i 

transparentno.  

Praćenje napredovanja studenata u toku studija odvija se putem redovnih izvještaja nastavnika 

o prolaznosti studenata na nastavnom predmetu nakon svakog ispitnog roka, pri čemu 

Prodekani za nastavu i studentska pitanja izrađuju i podnose, nakon svakog ispitnog roka i na 

kraju akademske godine. 

Naučno-nastavnim vijećima analizu prolaznosti studenata, a Naučno-nastavno vijeće analizira 

prolaznost studenata, te utvrđuje mjere za poboljšanje prolaznosti, te istu dostavljaju Senatu 

Univerziteta i Prorektoru za nastavu i studentska pitanja, a na osnovu članova 52., 81., 122. i 

140. Statuta Univerziteta u Tuzli. Prolaznost studenata prethodno se analizira i usvaja na Vijeću 

Studijskog odsjeka Fizika sa prijedlogom mjera za poboljšanje prolaznosti studenata. 

Statut Univerziteta u Tuzli, kroz član 6., garantuje jednake mogućnosti studiranja za sve 

kategorije studenata. Ova obaveza dodatno je precizirana članom 16. Pravila o načinu polaganja 

ispita i ocjenjivanju studenata, gdje je naglašeno da studenti s posebnim potrebama, uključujući 

i one s disleksijom, kojima standardni način polaganja ispita ne odgovara ili kojima prostor za 

ispit nije pristupačan, imaju pravo na prilagođen način polaganja ispita koji će im osigurati 

fakultet. Takođe, u izmjenama i dopunama Pravila studiranja na prvom ciklusu studija (2020. 

god.), član 13a posebno se bavi principom jednakog pristupa visokom obrazovanju za sve 

studente.  

U dvanaestom poglavlju Statuta Univerziteta u Tuzli, koje se odnosi na organizaciju nastave, 

član 208. propisuje da su nastavnici i saradnici obavezni kontinuirano pružati podršku 

studentima tokom nastave, između ostalog i putem organizovanih konsultacija. Nastavnici i 

saradnici odsjeka za Fiziku Prirodno-matematičkog fakulteta, ali i ostali nastavnici i saradnici 

koji realiziraju nastavu na studijskom programu Fizika, konsultacije redovno održavaju u jasno 

definisanim terminima. Tokom tih konsultacija studenti dobivaju stručnu podršku u rješavanju 

samostalnih zadataka i pripremama za ispite. Osim što su dostupni u kabinetima, nastavnici i 

saradnici omogućavaju studentima i online konsultacije putem elektronske pošte. Takođe, 

obaveza organizovanja konsultacija jasno je naglašena i u članu 11. Pravila studiranja na prvom 

ciklusu studija Univerziteta u Tuzli. 

 

2.2.4.2. Procedure za priznavanje visokoobrazovnih kvalifikacija, razdoblja studija i 

prethodnog učenja, a što podrazumjeva i priznavanje neformalnog i informalnog učenja 

su uspostavljene. Procedure za priznavanje su u skladu sa Lisabonskom konvencijom o 

priznavanju. 

Pravilnikom o načinu i postupku priznavanja inostranih visokoškolskih kvalifikacija na 

Univerzitetu u Tuzli opisani su kriteriji i postupci priznavanja prethodno stečenih kvalifikacija 

i razdoblja studija u svrhu nastavka obrazovanja na Univerzitetu u Tuzli. U postupku 

priznavanja, Univerzitet se pridržava međunarodnih sporazuma o priznavanju dokumenata, 

Lisabonske konvencije, te Preporuka, mišljenja i informacija Centra za informiranje i 

priznavanje dokumenata iz oblasti visokog obrazovanja u BiH.  

Postupak je formalno uređen poglavljem XIX Statuta Univerziteta, kao i Pravilnikom o načinu 

i postupku priznavanja inostranih visokoškolskih kvalifikacija, usvojenim na sjednici Senata 

29.05.2020. godine. Priznavanje se odnosi na diplome, stepene i druge akademske kvalifikacije 

stečene u inostranstvu radi nastavka obrazovanja. Vodi se evidencija o svim priznatim 

ispravama, čime se osigurava transparentnost i institucionalna kontrola. Pravila studiranja na I 

ciklusu dodatno preciziraju uslove i način prelaska studenata sa drugih univerziteta, promjenu 

studijskog programa i priznavanje ranije položenih ispita, što uključuje provjeru usklađenosti 

sadržaja predmeta u omjeru od najmanje 80%. Priznaju se i ocjene, kao i ECTS bodovi. Sistem 

uključuje i mogućnost nastavka studija nakon završene više škole uz prethodnu ekvivalenciju. 

Dodatno, Pravila studiranja Univerziteta u Tuzli u potpunosti je definisan postupak i rokovi 

prelaska studenata sa drugih javnih univerziteta, te način priznavanja položenih ispita na 

prethodno upisanom studijskom programu, a kompletna procedura se mora okončati prije 

početka nove akademske godine.  

Komisija je imala priliku uvjeriti se u dosljedno provođenje navedenog postupka priznavanja 

prethodnog učenja i perioda studija.  Pored toga, Komisija je informirana da nije bilo slučajeva 

priznavanja neformalnog i informalnog učenja. 

2.2.4.3. Diplomiranim studentima se dodjeljuje dokument koji pojašnjava stečenu 

kvalifikaciju, uključujući ostvarene ishode učenja, te kontekst, razinu, sadržaj i status 

studija koji su pohađali i uspješno završili. 

Mobilnost studenata reguliše se zasebnim Pravilnikom o međunarodnoj mobilnosti, kojim su 

definisani svi elementi mobilnosti – od ugovora o učenju i praksi, do postupka priznavanja 

stečenih znanja i vještina. Priznavanje prethodnog, neformalnog i informalnog učenja 

uključeno je kroz priznavanje perioda studiranja i stručne prakse, uz učešće ECTS koordinatora 

i akademskih tijela matičnog fakulteta. 

Na Univerzitetu u Tuzli postupak izdavanja uvjerenja o diplomiranju, diplome i dodatka 

diplomi je jasno definisan i u praksi dosljedno primjenjivan, u skladu sa Statutom i Pravilima 

studiranja na I ciklusu studija. Nakon ispunjavanja svih studijskih obaveza, studentu se izdaje 

diploma i dodatak diplomi, a na lični zahtjev, u roku od sedam dana od završetka studija, student 

dobija uvjerenje o diplomiranju koje ima status javne isprave i vrijedi do uručenja diplome. 

Dodatak diplomi sadrži informacije o nivou, strukturi i sadržaju studijskog programa, kao i o 

postignutim rezultatima tokom studija. Njegovo izdavanje i sadržaj su u skladu sa važećim 

Uputstvom o izdavanju dodatka diplomi, a forma i grafički standardi su definisani 

odgovarajućim Pravilnikom. Diplome se izdaju na jednom od službenih jezika u BiH, uz 

mogućnost izdavanja i na engleskom jeziku. Potpisuju ih rektor i dekan, a dodjeljuju se na 

svečanoj promociji. 

 

Ocjena ispunjenosti kriterija:  

4.    Upis i napredovanje studenata, priznavanje i certificiranje 

Ocjena ispunjenosti 

kriterija 

NE DI ZI PI FO 

1. 

Upis studenata na studijski program bilo kojeg ciklusa vrši se na 

osnovu zakonskih odrednica, jasnih i transparentnih kriterija koji 

uključuju provjere znanja, sklonosti i sposobnosti kandidata i uspjeh u 

prethodnom školovanju, a u skladu sa analiziranim društvenim 

potrebama i obezbijeđenim resursima za izvođenje programa. Konkurs 

za upis se javno objavljuje na web stranici ustanove i u medijima. 

   X 

PI 

2. 

Procedure za priznavanje visokoobrazovnih kvalifikacija, razdoblja 

studija i prethodnog učenja, a što podrazumjeva i priznavanje 

neformalnog i informalnog učenja su uspostavljene. Procedure za 

priznavanje su u skladu sa Lisabonskom konvencijom o priznavanju. 

   X 

3. 

Diplomiranim studentima se dodjeljuje dokument koji pojašnjava 

stečenu kvalifikaciju, uključujući ostvarene ishode učenja, te 

kontekst, razinu, sadržaj i status studija koji su pohađali i uspješno 

završili. 

   X 

Legenda: 

NE-neispunjen, DI-djelimično ispunjen, ZI-znatno ispunjen, PI-potpuno ispunjen, FO-finalna ocjena 

Preporuke: 

 

• Preporučuje se regulirati postupke priznavanja neformalnog i informalnog učenja u 

svrhu priznavanja prethodnog rada i kompetencija studenta.  

2.2.5. Ljudski potencijali  

 

2.2.5.1. Broj kompetentnog akademskog (nastavnici i saradnici) i neakademskog osoblja 

za kvalitetnu realizaciju studijskog programa je u skladu sa odgovarajućim aktom 

nadležne obrazovne vlasti koja propisuje kriterije za licenciranje. 

Na Odsjeku za fiziku, Prirodno-matematičkog fakulteta u Tuzli prema dostupnim podacima, 

zaposleno je 11 uposlenika, od čega 10 nastavnika (2 redovna profesora , 6 vanrednih 

profesora i 2 docenta) i 1 saradnik (u zvanju asistenta). U izvođenju nastave na Odsjeku za 

fiziku učestvuju i neki uposlenici drugih odsjeka PMF-a. To su sa Odsjeka za matematiku: 2 

redovna profesora, 1 vanredni profesor, 1 docent, 2 saradnika - 1 asistent i 1 viši asistent,  kao 

i dva uposlenika Odsjeka za hemiju (1 redovni profesor i jedan viši asistent). Takođe, u 

nastavi na Odsjeku za fiziku su angažovana i dva nastavnika u zvanju vanrednog profesora sa 

Fakulteta za elektrotehniku Univerziteta u Tuzli. Za izvođenje vježbi su angažovana i 3 

vanjska saradnika izabrana u zvanje na Odsjeku za fiziku (jedan viši assistant i 2 asistenta) 

kao i 6 stručnjaka iz prakse iz baze stručnjaka vezanih za Odsjek fizike i jedan stručnjak iz 

prakse iz baze Fakulteta za elektrotehniku. 

Neakademsko osoblje Prirodno-matematičkog fakulteta čine pomoćnik generalnog sekretara, 

tehnički sekretar dekana i šef studentske službe. Možemo zaključiti da je broj uposlenika, 

nastavnog i nenastavnog osoblja više nego adekvatan. 

Univerzitet u Tuzli redovno vrši analizu nastavnog osoblja baziranu na različitim indikatorima 

kao što su plan realizacije nastave, prolaznost na ispitima, podaci o polu, starosti stažu i 

zvanjima, omjeru stalnih i vanjskih saradnika, omjeru nastavnika i studenata. Dva puta godišnje 

se provodi detaljno anketiranje studenata gdje se ispituje njihovo zadovoljstvo nastavom u svim 

predmetima. 

Broj studenata programa Fizika I ciklus je veoma mali, sa svega 2 završene diplome u 

posljednjem četvorogodišnjem periodu. U izvještaju nedostaje tačan omjer studenata/osoblja s 

tim da je on veoma mali. Pokrivenost nastave je dobro organizovana. Prosječna godišnja 

opterećenost nastavnika na Odsjeku za fiziku je 12 časova (100% norme). Opterećenost 

nastavnika i saradnika je detaljno prikazana u dokumentaciji koja je priložena uz 

Samoevaluacijski izvještaj. 

 

Opterećenje u nastavi nastavnika i saradnika je regulisano Standardima i normativima. 

Angažman nastavnog osoblja se usvaja u okviru Plana realizacije nastave, najprije na Naučno-

nastavnom vijeću a zatim na Senatu univerziteta. 

 

2.2.5.2. Visokoškolska ustanova ima definiranu politiku upravljanja ljudskim 

potencijalima sa jasnim i transparentnim kriterijima za zapošljavanje akademskog 

osoblja, zaduženjima, opterećenjem i odgovornostima, kriterijima za profesionalni 

razvoj, napredovanje i stručno usavršavanje akademskog osoblja i mehanizme za 

praćenje rada akademskog osoblja sa mjerama za unapređenje. 

Uslovi za profesionalni razvoj zaposlenih su okvirno definirani Zakonom o visokom 

obrazovanju i Statutom a detaljnije objašnjeni Pravilnikom o usavršavanju zaposlenika i 

Pravilnikom o izmjenama i dopunama pravilnika o usavršavanju zaposlenika. 

Ovim Pravilnikom se utvrđuju oblici usavršanja, način podnošenja zahtjeva, organi nadležni za 

odlučivanje, kao i način finansiranja usavršavanja i druga pitanja. U svrhu profesionalnog 

razvoja akademsko osoblje mora ispuniti definirane uslove za izbor u više zvanje što uključuje 

mentorstvo kandidatima na prvom i drugom ciklusu studija, odnosno trećem ciklusu studija, 

realizaciju naučnoistraživačkih i stručno-istraživačkih projekata, objavu udžbenika ili knjige, 

naučnih i stručnih radova u indeksiranim časopisima, učešće na konferencijama, simpozijima i 

seminarima. Iz dostavljenih priloga 12 i 13 cob ob 6 koji prate SEI uočava se da je ukupan broj 

mentorstva  na studijskom programu Fizika u zadnjih pet godina je iznosio 16. Svi nastavnici i 

saradnici su dužni provoditi aktivnosti kojima rade na vlastitom profesionalnom usavršavanju, 

a koje su definirane aktima Univerziteta.  

Ostalim prilozima iz SEI dati su podaci o realiziranim projektima nastavnog osoblja, 

konferencijama, skupovima, simpozijima, te izdavačkoj djelatnosti i publiciranim naučnim 

radovima, sa posebnim osvrtom na zbirne podatke o citiranosti akademskog osoblja Fakulteta, 

a ne predmetnog studijskog programa.  

Stalno se utvrđuju potrebne kompetencije i ostalih zaposlenih (potrebno obrazovanje, obuka na 

poslu, stepen uvježbanosti, vještina i iskustvo). U skladu sa normativnim aktima Univerziteta, 

te na osnovu analize i ocjene kompetencija zaposlenih organiziraju se programi i planovi obuke 

zaposlenih iz područja tehničkih znanja za informatičku tehnologiju, menadžmenta, 

marketinga, primjene standarda, zakona, propisa, procedura i uputstava za obavljanje radnih 

procesa.  

Univerzitet u Tuzli omogućava odsustvo sa posla uz naknadu plaće za razne oblike 

usavršavanja kao: 

-Pohađanje postdiplomskog i doktorskog studija u zemlji i inostranstvu u trajanju od godinu 

dana 

-Pohađanje postdoktorskog studija u trajanju od 6 mjeseci 

-Obavljanje stručne i istraživačke specijalizacije u trajanju od 3 mjeseca 

-Studijski boravci u zemlji i inostranstvu u okviru realizacije projekata u trajanju do mjesec 

dana 

-Boravci na naučnim i stručnim skupovima u trajanju do mjesec dana 

- Učešće na seminarima i savjetovanjima u trajanju do 5 dana u toku kalendarske godine. 

Statut Univerziteta u Tuzli (članovi 269 i 270) takođe omogućava usavršavanje uz plaćeno 

odsustvo u trajanju od godinu dana u cilju naučno-istraživačkog rada i razvoja, a može se 

koristiti ukupno 2 puta (jednom u zvanju saradnika i jednom u zvanju nastavnika). Takođe 

uposlenici univerziteta prema Statutu imaju pravo na neplaćeno odsustvo u trajanju do 3 godine 

radi pohađanja postdiplomskog studija ili učešća u naučnim projektima. 

Sve aktivnosti vezane za profesionalni razvoj kao i akademsko napredovanje uposlenika 

odvijaju se na fakultetu. To uključuje mentorisanje diplomskih, magistarskih i doktorskih 

radova/disertacija, istraživanje i objavljivanje rezultata u radovima koji se publikuju u naučnim 

časopisima u referentnim bazama,  pisanje udžbenika, stručnih i naučnih knjiga, učešće na 

domaćom i međunarodnim konferencijama iz naučne oblasti itd. 

U periodu zadnje četiri godine, nastavno osoblje Odsjeka za fiziku je apliciralo i dobilo tri 

projekta od strane Federalnog ministarstva za obrazovanje i nauku. Rad na ovim projektima je 

u toku.  

 

2.2.5.3. Visokoškolska ustanova primjenjuje pravične i transparentne procese i procedure 

kod zapošljavanja i unapređenja zaposlenih. Procedure su utvrđene unaprijed, javno su 

dostupne i usklađene su sa važećim zakonskim propisima. Članovi u sastavu komisije za 

izbor u zvanje akademskog osoblja su kompetentni u datoj naučnoj/umjetničkoj oblasti 

(poljima i granama) u kojoj kandidat traži izbor u zvanje. 

Uslovi i procedura za izbor u nastavna i saradnička zvanja na Univerzitetu u Tuzli su određeni 

Zakonom o visokom obrazovanju Tuzlanskog kantona i Statutom Univerziteta u Tuzli.  Oni 

propisuju uslove i kriterije za izbor u ova zvanja, pokazanu nastavničku sposobnost, 

relevantnost radova i sve drugo vezano za ove uslove/kriterije. Nastavnici se biraju u zvanja 

docenta, vanrednog profesora i redovnog profesora a saradnici u zvanje asistenta i višeg 

asistenta.  Sve pojedinosti procedure imenovanja komisije, kriteriji odabira komisije, načina 

evaluacije dostignuća potrebnih za dati izbor, uključujući i žalbene procedure definirane su 

pomenutim Zakonom o visokom obrazovanju i Statutom Univerziteta. U poglavlju XV Statuta 

(Akademsko napredovanje) opisane su sve navedene pojedinosti, od kriterija za napredovanje 

(broj i referentnost radova, mentorstva itd), način bodovanja istih, do načina izbora komisije, 

potrebnih kvalifikacija članova komisije, rokova i načina pisanja izvještaja  i ostalih detalja 

sprovođenja procedure izbora.  

Na početku svake školske godine, Naučno-nastavno vijeće fakulteta formira prijedlog za 

angažovanje/napredovanje nastavnika i saradnika. Nakon toga Senat univerziteta uz odobrenje 

Vlade Tuzlanskog kantona donosi konačnu odluku o raspisivanju konkursa za izbor 

nastavnika/saradnika. 

Konkursi za izbor u akademska zvanja se objavljuju na web stranici univerziteta. 

Nastavnici/saradnici zaposleni na fakultetu dužni su uputiti Naučno-nastavnom vijeću fakulteta 

zahtjev za raspisivanje konkursa za izbor/reizbor 6 mjeseci prije isteka svog trenutnog izbora u 

zvanje. 

 

2.2.5.4. Akademsko osoblje je posvećeno istraživačkom, odnosno naučno-istraživačkom i 

umjetničkom radu, posebno kroz međunarodne naučno-istraživačke projekte, te 

zajedničke aktivnosti mentora i studenta na iznalažanju grantova ili stipendija. 

Univerzitet putem svoje web stranice redovno obavještava uposlenike o konkursima za domaće 

i međunarodne istraživačke projekte. Takođe redovno se objavljuju i konkursi za razmjenu 

(Erasmus, Ceepus).  Akademsko osoblje, administrativno osoblje i studenti mogu aplicirati i 

učestvovati u ovom vidu razmjene odnosno provesti neko vrijeme na univerzitetima širom 

Evrope na kojima mogu sticati nova znanja i iskustva. U prilozima Samoevaluacijskog 

izvještaja vidimo već veliki broj takvih razmjena. Kriteriji za selekciju su jasno definirani u 

ovim konkursima.  

Statutom Univerziteta u Tuzli od 21.05.2014. godine, član 55., uspostavljen je Ured za 

međunarodnu i međuuniverzitetsku saradnju, kojim rukovodi Prorektor za međuuniverzitetsku 

saradnju u zemlji i inostranstvu. Ured za međunarodnu i međuuniverzitetsku saradnju je 

uspostavljen sa ciljem promovisanja i podizanja mobilnosti  

Prirodno-matematički fakultet UNTZ realizuje različite različite oblike međunarodne saradnje. 

Mobilnost akademskog i neakademskog osoblja na Prirodno-matematičkom fakultetu se 

realizuje kroz programe Erasmus, Mevlana, Ceepus. U prethodnom periodu, nastavnici su 

boravili na Univerzitetu Primorska, Slovenija, Sveučilištu u Zagrebu, Hrvatska, Middle East 

Technical University, Ankara i drugi. Pored toga, Prirodno-matematički fakultet svake godine 

sudjeluje u realizaciji manifestacije pod nazivom "Ljetni univerzitet" u okviru kojeg se stvaraju 

i realizuju uslovi za dolazak i gostovanje studenata i akademskog osoblja  

Plansko usavršavanje osoblja se omogućava djelomičnim finansiranjem od strane Univerziteta 

kroz Fond za stipendiranje u cilju obrazovanja i napredovanja kadra. 

Takođe usavršavanje se stimuliše kroz omogućavanje plaćenog odsustva za: 

-Pohađanje postdiplomskog i doktorskog studija u zemlji i inostranstvu u trajanju od godinu 

dana 

-Pohađanje postdoktorskog studija u trajanju od 6 mjeseci 

-Obavljanje stručne i istraživačke specijalizacije u trajanju od 3 mjeseca 

-Studijski boravci u zemlji i inostranstvu u okviru realizacije projekata u trajanju do mjesec 

dana 

-Boravci na naučnim i stručnim skupovima u trajanju do mjesec dana 

- Učešće na seminarima i savjetovanjima u trajanju do 5 dana u toku kalendarske godine. 

Statut Univerziteta u Tuzli (članovi 269 i 270) takođe omogućava usavršavanje uz plaćeno 

odsustvo u trajanju od godinu dana u cilju naučno-istraživačkog rada i razvoja, a može se 

koristiti ukupno 2 puta (jednom u zvanju saradnika i jednom u zvanju nastavnika). Takođe 

uposlenici univerziteta prema Statutu imaju pravo na neplaćeno odsustvo u trajanju do 3 godine 

radi pohađanja postdiplomskog studija ili učešća u naučnim projektima. 

Akademsko osoblje jednom u dvije godine popunjava detaljan izvještaj o naučno-istraživačkim 

publikacijama -naučnim radovima, projektima i knjigama publikovanim u datom periodu. 

Finansijska ulaganja u naučno-istraživačku infrastrukturu se prate na godišnjem nivou, pri čemu 

se prave planovi nabavki za narednu kalendarsku godinu na osnovu dokumentacije projekata 

planiranih za narednu godinu. Takođe akademsko osoblje radi na kreiranju i realizaciji 

projekata u cilju poboljšanja stanja opreme za naučno-istraživački rad i nastave. 

 

 

2.2.5.5. Administrativnom i pomoćnom osoblju je omogućeno usavršavanje kroz učešće 

na obukama, posebno u vezi informatičkih sistema i sistema upravljanja. 

Uslovi za profesionalni razvoj zaposlenih definirani su Pravilnikom o usavršavanju zaposlenika 

i Pravilnikom o izmjenama i dopunama pravilnika o usavršavanju zaposlenika, a dostavljenim 

prilogom SEI sa podacima o profesionalnom razvoju akademskog osoblja Komisija je utvrdila 

da se redovno osiguravaju obuke administrativnog i ostalog osoblja, a po potrebi i želji 

pojedinaca omogućene su i konsultativne aktivnosti i pojedinačne obuke. 

 

Ocjena ispunjenosti kriterija: 

5.    Ljudski potencijali 

Ocjena ispunjenosti 

kriterija 

NE DI ZI PI FO 

1. 

Broj kompetentnog akademskog (nastavnici i saradnici) i 

neakademskog osoblja za kvalitetnu realizaciju studijskog programa 

je u skladu sa odgovarajućim aktom nadležne obrazovne vlasti koja 

propisuje kriterije za licenciranje. 

   X 

PI 

2. 

Visokoškolska ustanova ima definiranu politiku upravljanja ljudskim 

potencijalima sa jasnim i transparentnim kriterijima za zapošljavanje 

akademskog osoblja, zaduženjima, opterećenjem i odgovornostima, 

kriterijima za profesionalni razvoj, napredovanje i stručno usavršavanje 

akademskog osoblja i mehanizme za praćenje rada akademskog 

osoblja sa mjerama za unapređenje. 

   X 

3. 

Visokoškolska ustanova primjenjuje pravične i transparentne procese i 

procedure kod zapošljavanja i unapređenja zaposlenih. Procedure su 

utvrđene unaprijed, javno su dostupne i usklađene su sa važećim 

zakonskim propisima. Članovi u sastavu komisije za izbor u zvanje 

akademskog osoblja su kompetentni u datoj naučnoj/umjetničkoj oblasti 

(poljima i granama) u kojoj kandidat traži izbor u zvanje. 

   X 

4. 

Akademsko  osoblje  je  posvećeno  istraživačkom,  odnosno  

naučno-istraživačkom  i umjetničkom  radu,  posebno  kroz  

međunarodne  naučno-istraživačke  projekte,  te zajedničke 

aktivnosti mentora i studenta na iznalažanju grantova ili stipendija. 

   X 

5. 

Administrativnom  i  pomoćnom  osoblju  je  omogućeno  

usavršavanje  kroz  učešće  na obukama, posebno u vezi informatičkih 

sistema i sistema upravljanja. 

   X 

Legenda: 

NE-neispunjen, DI-djelimično ispunjen, ZI-znatno ispunjen, PI-potpuno ispunjen, FO-finalna ocjena 

Preporuke: 

• Preporučuje se da Odjseci PMF-a prezentuju/publikuju naučno-istraživačke 

rezultate/publikacije akademskog osoblja za širu javnost. 

• Potrebno je nastaviti razvijati mehanizme podrške naučno-istraživačkom radu, 

osposobljavanje akademskog osoblja za objavljivanje rezultata istraživanja, prijave 

projekata i suradnje na međunarodnim projektima, kao i aktivnosti podrške 

usavršavanju nastavnog, administrativnog i tehničkog osoblja.  

 

 

2.2.6. Resursi i finansiranje 

 

2.2.6.1. Resursi za izvođenje studijskog programa koji u skladu sa Preporukama Agencije 

o kriterijima za licenciranje visokoškolskih ustanova i studijskih programa u BiH i 

odgovarajućim aktom nadležne obrazovne vlasti koja propisuje kriterije za licenciranje 

su dostatni i dostupni studentima. 

Visokoškolska ustanova osigurava dovoljno i efikasno korištenje resursa za izvođenje 

studijskog programa. Fakultet raspolaže sa prostornim resursima iznad propisanih normi i 

zaposlenici imaju zaseban kancelarijski prostor sa ličnim računarom i pristupom internetu.   

Uposlenici i studenti Odsjeka za fiziku koriste određene učionice, laboratorije i računarske 

centre u okviru Prirodno-matematičkog fakulteta, Tehnološkog fakulteta i Medicinskog 

fakulteta. 

Odsjek za fiziku za izvođenje teoretske nastave koristi dvije učionice u zgradi Prirodno-

matematičkog fakulteta:  učionicu 104 (48 kvadratnih metara) i učionicu 105 (48 kvadratnih 

metara). 

 Uposlenici i studenti Programa fizike, I ciklus, za obavljanje nastavnih i naučno-istraživačkih 

aktivnosti imaju na raspologanju Kompleks laboratorija za fiziku koji se sastoji od sljedećih 

laboratorija: 

- laboratorija za fiziku čvrstog stanja i za metodiku nastave  - br. 24, Tehnološki fakultet 

- laboratorija za detekciju , dozimetriju i zaštitu od zračenja  - br. 20, Tehnološki fakultet 

- laboratorije za opštu fiziku - br. 21, br. 22 , Tehnološki fakultet 

- laboratorija za biofiziku, Medicinski fakultet 

Takođe studenti Odsjeka za fiziku imaju na raspolaganju i dva računska centra 

sa ukupno 22 računara i kontinuiranim pristupom internetu. Ovi računski centri služe za 

korištenje svim studentima PMF-a. 

Površina kabineta za nastavno osoblje iznosi 859,4 kvadratnih metara, a planira se adaptacija 

dodatnih 210,3 kvadratnih metara. Administrativno osoblje zauzima prostorije sa ukupno 156 

kvadratnih metara površine, a dodatne prostorije imaju ukupno 1602,3 kvadratnih metara. 

Nastavno i administrativno osoblje u kabinetima ima lične računare sa kontinuiranim 

pristupom internetu. 

Prilikom posjete Prirodno-matematičkom fakultetu, komisija se mogla uvjeriti u navedenu 

količinu i kvalitet prostora za nastavu, učenje i naučno-istraživački rad.  Smatramo da je prostor 

sasvim adekvatan za potrebe studijskih programa, studenata i osoblja. 

2.2.6.2. Obavezna i specifična potrebna opremu za izvođenje studijskog 

programa/predmeta prema zahtjevima naučne oblasti/uže naučne oblasti je dostupna. 

Visokoškolska ustanova, osigurava obaveznu i dopunsku literaturu za svaki pojedini 

predmet koja po sadržaju podržava realizaciju predmeta. 

Prirodno-matematički fakultet raspolaže sa dovoljnom prostornom površinom i opremljenim 

laboratorijama a Odsjek za fiziku ima na raspolaganju Kompleks laboratorija za fiziku sa 

laboratorijama na Tehnološkom fakultetu i Medicinskom fakultetu. Prostorni kapaciteti 

Fakulteta zadovoljavaju kako potrebe studenata tako i akademskog osoblja, čiji članovi imaju 

kancelarijski prostor sa ličnim računarom i pristupom internetu. Komisija se tokom posjete 

Fakultetu uvjerila u raspoloživost prostornih kapaciteta prikazanih u prilogu 27 SEI (obrazac COK-

OB17-F/A) i dostavljenu analizu stanja resursa u SEI uključujući laboratorije, učionički prostor, 

biblioteku i sl. 

Prirodno-matematički fakultet raspolaže sa modernom bibliotekom i čitaonicom koja stoji na 

raspolaganju svim studentima i nastavnicima Odsjeka za fiziku. U biblioteci je trenutno oko 

5200 knjiga iz prirodnih nauka. Ove knjige uključuju bogatu kolekciju iz različitih grana fizike, 

a što je najvažnije svu literaturu predviđenu u silabusima predmeta studija I ciklusa, uključujući 

skripte i slajdove sa predavanja raznih predmeta. Ukupna površina biblioteke je 107,9 

kvadratnih metara. Takođe studenti fizike imaju pristup i drugim bibliotekama na univerzitetu 

i imaju mogućnost korištenja i pozajmljivanja knjiga iz istih.  

Radno vrijeme biblioteke je kraće nego što bi bilo idealno s obzirom na gubitak stalnog 

bibliotekara, te biblioteka sada radi dva dana sedmično 8-16 sati međutim i    to je dovoljno za 

adekvatno funkcioniranje dok se ne zaposli bibliotekar za puno radno vrijeme (trenutni 

bibliotekar radi u 2 biblioteke, pored PMF-a i na Pravnom fakultetu.) 

Čitaonica uz biblioteku je prostrana i svijetla prostorija predviđena za učenje.  Studenti se 

redovno anketiraju o svim pitanjima vezanim za studij što uključuje i dostupnost literature i 

drugih resursa. 

 

2.2.6.3. Visokoškolska ustanova čini dostupnim studentima i akademskom osoblju 

dovoljan broj kompjuterskih prostorija sa pristupom internetu, i biblioteku s 

adekvatnom prostorijom za čitanje, pretraživačima i naučnim i drugim bazama 

podataka. 

Prirodno-matematički fakultet raspolaže sa dovoljnim brojem računara, studenti odsjeka za 

fiziku imaju na raspolaganju  dva računska centra sa ukupno 22 računara i kontinuiranim 

pristupom internetu. Navedeni računski centri služe za korištenje svim studentima PMF-a, što 

odgovara potrebnim uslovima propisanim članom 8 u Standardima i normativima visokog 

obrazovanja Tuzlanskog kantona. Ove računarske sale zadovoljavaju potrebe nastave.  

Biblioteka i čitaonica raspolažu sa dovoljnim prostorom za čitanje. Broj dostupnih naučnih baza 

podataka je 10.  

Nabavka svih prostornih i materijalnih resursa radi nesmetanog odvijanja nastave i ostvarenja 

ciljeva učenja na studijskom programu vrši se preko Univerziteta u Tuzli putem Finansijskog 

plana i Plana nabavki za svaku godinu.  

Komisija je tokom boravka izvršila uvid u fakultetske resurse uključujući i biblioteku, te se 

uvjerila da Fakultet obezbjeđuje zavidan kvalitet bibliotečkih usluga i resursa, usklađuje resurse 

s potrebama studijskog programa i realizuje ankete o zadovoljstvu korisnika. Radom službi i 

biblioteke rukovodi stručno osoblje, a bibliotečki prostor, pripadajuća čitaonica i bibliotečka 

građa adekvatni su resursi i snažna podrška realizaciji nastavnog procesa za studente, kao i 

NIR-a za akademsko osoblje i vanjske posjetioce. 

2.2.6.4. Visokoškolska ustanova prati realizaciju plana ulaganja u fizičke resurse i opremu 

za naučno-istraživački rad i nastavno-obrazovnu djelatnost. 

Prirodno-matematički fakultet izrađuje i provodi plan ulaganja u fizičke resurse i opremu za 

realizaciju naučno-istraživačkog rada i nastavno-obrazovne djelatnosti, te se realizacija plana 

sistemski prati na nivou Fakulteta. Plan ulaganja u resurse je donesen na nivou organizacione 

jedinice za period 2023-2027., a isti je u skladu je sa planiranjem resursa na nivou Univerziteta. 

Kroz godišnji plan nabavki osiguravaju se finansijska sredstva za adaptaciju prostora, 

održavanje korištene i nabavku nove opreme, potrebnih hemikalija i posuđa.  

Svi nastavnici imaju mogućnost da apliciraju za naučnoistraživačke projekte, a redovno 

obavještavanje o navedenim aktivnostima se prati putem web stranice Univerziteta preko Ureda 

za naučno istraživački rad. U SEI i dostavljenim prilozima su nevedeni primjeri većeg broja 

realizovanih NI i stručnih projekata komercijalnog tipa, te razvijenih i priznatih patentnih 

rješenja čijom realizacijom se omogućava sticanje vlastitih sredstava i unapređenje 

infrastrukturnih i ostalih resursa neophodnih za bolje i kvalitetnije funkcioniranje, kako nastave 

tako i cjelokupnog djelovanja i rada Fakulteta, a time i studijskog programa. Ulaganja u naučno-

istraživački rad su neznatna, a motiviranost osoblja je trenutno zasnovana na ličnim 

preferencijama.  

Stanje resursa i planovi obnavljanja resursa tretiraju se kroz akte Procedure donošenja i 

evaluacije studijskih programa usvojene od strane Senata 2011 godine i kroz Pravilnik o 

internim procedurama u postupku javnih nabavki roba, uslova i radova na UNTZ koji je usvojen 

2007 godine. Finansijska ulaganja u naučno-istraživačku infrastrukturu se prate na godišnjem 

nivou pri čemu se prave planovi nabavke za narednu kalendarsku godinu na osnovu realizacije 

projekata planiranih za narednu godinu.  Akademsko osoblje radi na kreiranju i realizaciji 

projekata u cilju poboljšanja stanja opreme za naučno-istraživački rad i nastavu. 

Iz ugla akademskog osoblja, kvalitet, dostupnost i savremenost resursa ispituje se i provodi 

anketiranjem zadovoljstva prema određenim kriterijima.  

 

2.2.6.5. Visokoškolska ustanova osigurava kroz ugovorne odnose sa drugim VŠU i 

istraživačkim centrima mogućnost korištenja njihovih resursa. 

Statutom Univerziteta u Tuzli od 21.05.2014. godine, član 55., uspostavljen je Ured za 

međunarodnu i međuuniverzitetsku saradnju, kojim rukovodi Prorektor za međuuniverzitetsku 

saradnju u zemlji i inostranstvu. Ured za međunarodnu i međuuniverzitetsku saradnju je 

uspostavljen sa ciljem promovisanja i podizanja mobilnosti  

Prirodno-matematički fakultet UNTZ realizuje različite različite oblike međunarodne saradnje. 

Mobilnost akademskog i neakademskog osoblja na Prirodno-matematičkom fakultetu se 

realizuje kroz programe Erasmus, Mevlana, Ceepus, te treninzi, sastanci, radionice u okviru 

COST aktivnosti.  U prethodnom periodu, nastavnici su boravili na Univerzitetu Primorska, 

Slovenija, Sveučilištu u Zagrebu, Hrvatska, Middle East Technical University, Ankara i drugi. 

Pored toga, Prirodno-matematički fakultet svake godine sudjeluje u realizaciji manifestacije 

pod nazivom "Ljetni univerzitet" u okviru kojeg se stvaraju i realizuju uslovi za dolazak i 

gostovanje studenata i akademskog osoblja  

Na Prirodno-matematičkom fakultetu se ne realiziraju studijski programi na stranim jezicima, 

kao ni zajednički (međuuniverzitetski) studijski programi. Postoje sporazumi o 

razmjeni/mobilnosti osoblja i studenata sa gore navedenim univerzitetima. 

Ocjena ispunjenosti kriterija: 

6.    Resursi i finansiranje 

Ocjena ispunjenosti 

kriterija 

NE DI ZI PI FO 

1. 

Resursi za izvođenje studijskog programa koji u skladu sa 

Preporukama Agencije o kriterijima za licenciranje visokoškolskih 

ustanova i studijskih programa u BiH i odgovarajućim aktom nadležne 

obrazovne vlasti koja propisuje kriterije za licenciranje su dostatni i 

dostupni studentima. 

   X 

PI 

2. 

Obavezna i specifična potrebna opremu za izvođenje studijskog 

programa/ predmeta prema zahtjevima naučne oblasti/ uže naučne 

oblasti je dostupna. Visokoškolska ustanova, osigurava obaveznu i 

dopunsku literaturu za svaki pojedini predmet koja po sadržaju 

podržava realizaciju predmeta. 

   X 

3. 

Visokoškolska ustanova čini dostupnim studentima i akademskom 

osoblju dovoljan broj kompjuterskih prostorija sa pristupom internetu 

i biblioteku s adekvatnom prostorijom za čitanje, pretraživačima i 

naučnim i drugim bazama podataka. 

   X 

4. 

Visokoškolska ustanova prati realizaciju plana ulaganja u fizičke 

resurse i opremu za naučno-istraživački rad i nastavno-obrazovnu 

djelatnost. 

   X 

5. 
Visokoškolska ustanova osigurava kroz ugovorne odnose sa drugim 

VŠU i istraživačkim centrima mogućnost korištenja njihovih resursa. 
   X  

Legenda: 

NE-neispunjen, DI-djelimično ispunjen, ZI-znatno ispunjen, PI-potpuno ispunjen, FO-finalna ocjena 

 

Preporuke: 

 

• Nastaviti provoditi analize korištenja resursa, sa posebnim aspektom na resurse po 

studijskim programima, a dobijene rezultate koristiti za unaprijeđenje u skladu sa 

potrebama studijskog programa.  

• Periodično vršiti reviziju efikasnosti korištenja laboratorijske opreme, prikupljati 

mišljenje osoblja i studenata o dostupnosti i adekvatnosti opreme, te sačinjavati 

planove investiranja u resurse u cilju unapređenja efikasnosti rada,  

• Redovno preispitivati plan investiranja za unapređenje infrastrukturnih i drugih resursa 

u skladu sa Strategijom.  

 

2.2.7. Upravljanje informacijama o studijskim programima 

 

2.2.7.1.  Sistem redovitog prikupljanja i obrade informacija o svim aspektima studijskih 

programa (o stopi uspješnosti studenata, napuštanju studija, zadovoljstvu studenata, 

zapošljivosti svršenih studenata i slično) je uspostavljen i koristi se za unaprijeđenja 

kvaliteta studijskih programa. 

Sistem redovnog prikupljanja i obrade informacija o svim aspektima studijskih programa je 

uspostavljen i koristi se za unaprijeđenja kvaliteta studijskih programa. 

Dokazi da je sistem unutrašnjeg osiguranja kvaliteta na PMF-u Tuzla zasnovan na djelotvornim 

procesima prikupljanja i analize informacija nalaze se u zvaničnim dokumentima i 

organizacionoj strukturi Univerziteta u Tuzli. Najvažniji dokaz je postojanje Centra za 

osiguranje kvaliteta i internu evaluaciju Univerziteta u Tuzli, koji je osnovan Statutom 

Univerziteta. Ovaj centar ima ključnu ulogu u implementaciji mjera osiguranja kvaliteta, što 

uključuje prikupljanje, analizu i izvještavanje o različitim vrstama podataka vezanih za nastavu, 

naučnoistraživački rad, zadovoljstvo studenata i zaposlenika, te druge aspekte djelatnosti 

fakulteta. Mjere koje se provode u okviru osiguranja kvaliteta služe za prepoznavanje dobrih 

praksi, ali i za identifikaciju područja koja zahtijevaju unapređenje, čime se osigurava stalno 

poboljšanje kvaliteta rada.  Centar periodično provodi interne evaluacije, koristi ankete i druge 

instrumente za prikupljanje povratnih informacija od studenata i zaposlenika, te izrađuje 

izvještaje koji se koriste za unapređenje nastavnih planova, studijskih programa i ukupnog 

funkcionisanja fakulteta. Ovakav sistem je usklađen s evropskim standardima i predstavlja 

osnovu za integraciju Univerziteta i njegovih članica, uključujući PMF Tuzla, u evropski 

akademski prostor 

 

2.2.7.2 Visokoškolska ustanova redovno prikuplja i analizira podatke o broju i starosnoj 

strukturi akademskog osoblja, spolu, odnosu broja nastavnika i studenata, odnosu 

vlastitog i gostujućeg kadra, kao i podatke anketiranja osoblja od strane studenata. 

Visokoškolska ustanova redovno prikuplja i analizira podatke o akademskom osoblju. Podaci vezani 

za nastavu i akademsko osoblje, kao i odnos vlastitog i gostujućeg kadra, se vode u posebnim 

obrascima, u više službi. Određen dio podataka dobija se iz informacionog sistema, a jedan dio od 

strane pravne službe. Fizička arhiva zaposlenika vodi se u formi dosjea zaposlenika koji sadrži svu 

dokumentaciju propisanu za vođenje evidencije poput ugovora o radu, diploma, potvrda o 

prebivalištu, izvod iz matične knjige rođenih, odluke o izboru u zvanje, odluke o napredovanju, 

certifikati i ostala dokumentacija. Centar za osiguranje kvaliteta Univerziteta redovno prikuplja i 

analizira podatke o broju i starosnoj strukturi akademskog osoblja, spolu, odnosu broja nastavnika i 

studenata, odnosu vlastitog i gostujućeg kadra i sl. 

Na Prirodno-matematičkom fakultetu Univerziteta u Tuzli prikupljaju se različiti podaci o 

studentima kako bi se pratila i unaprijedila kvaliteta studiranja i rada fakulteta. Evidencija 

obuhvata broj studenata po studijskim programima i odsjecima, raspodjelu po ciklusima i 

godinama studija, kao i polnu i starosnu strukturu studenata. Također se prate podaci o trajanju 

studija, odnosno koliko vremena studentima treba da završe određeni ciklus, te procenat svršenih 

studenata u odnosu na broj upisanih. Ove informacije omogućavaju fakultetu da analizira 

uspješnost programa, planira resurse i razvija mjere podrške studentima radi povećanja 

prolaznosti i efikasnosti studija. 

Za svakog člana osoblja vodi se evidencija o naučno-nastavnom zvanju i statusu zaposlenja. 

Jasno se razlikuju pozicije poput asistenta, docenta, vanrednog ili redovnog profesora, kao i 

status stalnog ili privremenog angažmana. Ove informacije su ključne za raspodjelu nastavnih 

zadataka, planiranje napredovanja u karijeri i izradu izvještaja o kadrovskoj strukturi fakulteta. 

Također, sistematski se prate podaci o angažmanu po predmetima i odsjeku. Za svakog 

nastavnika evidentira se na kojim predmetima i ciklusima studija je angažiran, što omogućava 

optimalno planiranje nastavnog procesa i izbjegavanje preopterećenja ili neravnomjerne 

raspodjele rada. Važan segment predstavlja i praćenje naučne referentnosti osoblja. Prikupljaju 

se podaci o objavljenim naučnim i stručnim radovima, učešću na projektima, konferencijama i 

stručnim skupovima, kao i korištenju stručnih i naučnih baza podataka. Ove informacije su bitne 

za procjenu doprinosa svakog nastavnika razvoju nauke i za promociju fakulteta u akademskoj 

zajednici. Dodatno, vodi se evidencija o izboru i reizboru u naučno-nastavna zvanja, uključujući 

datume i postupke izbora, što je važno za poštivanje zakonskih procedura i planiranje kadrovskih 

potreba. Prikupljaju se i osnovni demografski podaci, poput pola i starosne strukture osoblja, što 

omogućava analizu raznolikosti i planiranje inkluzivnih politika. 

Informacioni sistem Prirodno-matematičkog fakulteta Univerziteta u Tuzli predstavlja temelj 

savremenog upravljanja svim segmentima akademskog i administrativnog života fakulteta. 

Ovaj sistem je osmišljen kao centralizovana platforma, integrisana u širi informacioni sistem 

Univerziteta u Tuzli, što omogućava standardizaciju procedura, efikasnost i transparentnost u 

radu. U fazi prikupljanja informacija, sistem omogućava unos i evidenciju svih ključnih 

podataka o studentima i nastavnicima. Prilikom upisa, studenti unose svoje lične podatke, biraju 

studijske programe, a svi podaci se centralno pohranjuju u bazu podataka. Tokom studija, svaki 

akademski rezultat, prijava ispita, ocjena, prisustvo, kao i povratne informacije kroz ankete i 

evaluacije, bilježe se elektronski. Ove informacije su dostupne studentskoj službi, nastavnicima 

i studentima putem jedinstvenog studentskog portala, čime se smanjuje potreba za 

papirologijom i ubrzava administracija. Kada je riječ o analizi informacija, informacioni sistem 

omogućava generisanje izvještaja o studentskim postignućima, prolaznosti, broju osvojenih 

ECTS bodova i drugim relevantnim pokazateljima. Ovi izvještaji koriste se za praćenje 

napretka studenata, identifikaciju potencijalnih problema u nastavnom procesu i donošenje 

odluka o unapređenju studijskih programa. 

 

Ocjena ispunjenosti kriterija:  

7.    Upravljanje informacijama o studijskim programima 

Ocjena ispunjenosti 

kriterija 

NE DI ZI PI FO 

1. 

Sistem redovitog prikupljanja i obrade informacija o svim aspektima 

studijskih programa (o stopi uspješnosti studenata, napuštanju studija, 

zadovoljstvu studenata, zapošljivosti svršenih studenata i slično) je 

uspostavljen i koristi se za unaprijeđenja kvaliteta studijskih 

programa. 

   X 

PI 

2. 

Visokoškolska ustanova redovno prikuplja i analizira podatke o broju 

i starosnoj strukturi akademskog  osoblja,  spolu,  odnosu  broja  

nastavnika  i  studenata,  odnosu  vlastitog i gostujućeg kadra, kao i 

podatke anketiranja osoblja od strane studenata. 

   X 

Legenda: 

NE-neispunjen, DI-djelimično ispunjen, ZI-znatno ispunjen, PI-potpuno ispunjen, FO-finalna ocjena 

Preporuke: 

 

• Nastaviti aktivnosti (unos podataka) na dodatnom razvijanju e platforme za 

uspostavljanje informacionog sistema za redovno prikupljanje i analiziranje podataka o 

broju i starosnoj strukturi akademskog osoblja, spolu, odnosu broja nastavnika i 

studenata, odnosu vlastitog i gostujućeg kadra, kao i podataka o anketiranju osoblja od 

strane studenata.  

• U okviru ovog sistema uspostaviti bazu sa podacima o nastavnom osoblju po studijskim 

programima, referentnosti akademskog osoblja, objavljenoj publicistici, angažmanu po 

predmetima, polnoj i starosnoj strukturi, izborima u naučno‐nastavna zvanja i sl.  

• Razviti model anketiranja, odnosno provjere ECTS opterećenja studenata radi dobijanja 

povratnih informacija i usporedne analize stvarne opterećenosti u odnosu na predviđene 

ECTS bodove za svaki predmet.  

• Poduzeti aktivnosti na nabavci softvera protiv plagiranja  

2.2.8. Informisanje javnosti o studijskim programima 

 

2.2.8.1. Visokoškolska ustanova objektivno i pravovremeno informiše javnost ažuriranim 

informacijama o svim aspektima odobrenih (licenciranih) i/ili akreditiranih studijskih 

programa koje nudi sa posebnim osvrtom na definirane ciljeve studijskih programa i 

ishode učenja. Podaci o akademskim karijerama zaposlenog i angažovanog osoblja su 

javno objavljeni. Minimum 50% od ukupnih informacija je na engleskom jeziku . 

Fakultet objektivno i pravovremeno informiše javnost ažuriranim informacijama o svim 

studijskim programima koje nudi i aktivnostima koje se provode u sklopu realizacije nastavnih 

aktivnosti, te obavještava i informira studente svih ciklusa studija o novostima i promjenama 

koje mogu utjecati na redovno odvijanje nastave.  

Detaljan opis studijskog programa i svih obveznih informacija objavljen je i javno dostupan. 

Javnost i zainteresirani su informirani da se upis na I ciklus studija vrši na osnovu javnog 

konkursa kojeg raspisuje i njegov sadržaj utvrđuje Senat Univerziteta u Tuzli, na prijedlog 

Naučno-nastavnog vijeća Prirodno-matematičkog fakulteta. 

Prirodno-matematički fakultet Univerziteta u Tuzli kontinuirano radi na promociji svojih 

studijskih programa i privlačenju novih generacija studenata. U današnjem konkurentnom 

obrazovnom okruženju, jasno i pravovremeno informiranje budućih studenata ključno je za 

uspješan upis i izgradnju pozitivnog imidža fakulteta. Jedan od osnovnih načina promocije 

fakulteta je izrada i distribucija vodiča i informativnih paketa za buduće studente. Ovi materijali 

sadrže sve relevantne podatke o studijskim programima, nastavnom planu i programu, broju 

ECTS bodova te uvjetima upisa. Vodiči su pregledni i prilagođeni potrebama brucoša, a često 

su dostupni i u digitalnom obliku na službenoj web stranici fakulteta. Pored toga, fakultet koristi 

svoju web stranicu i društvene mreže za objavu promotivnih materijala, video prezentacija i 

najnovijih informacija o upisu. Na taj način, svi zainteresirani mogu brzo i lako pronaći 

odgovore na svoja pitanja i steći uvid u mogućnosti koje fakultet nudi. Važnu ulogu u promociji 

ima i studentska služba, koja je dostupna za sve upite budućih studenata putem telefona, e-

maila ili osobno. Iako ne postoji posebno zadužena osoba samo za buduće studente, osoblje 

studentske službe educirano je i spremno pružiti sve potrebne informacije i podršku. 

Rezultati istraživanja objavljuju se u međunarodno referentnim časopisima, kao i u Zborniku 

radova Prirodno-matematičkog fakulteta, koji izlazi u pet svezaka prema naučnim oblastima. 

Odsjek za fiziku redovno informira javnost o naučnoistraživačkim aktivnostima i rezultatima 

putem svoje web-stranice. Na oglasnoj ploči i posebnim sekcijama objavljuju se najave i 

izvještaji o javnim odbranama doktorskih disertacija, naučnim skupovima, projektima i drugim 

važnim događajima. Dostupni su i podaci o naučnoistraživačkim projektima, partnerstvima, 

kao i o objavljenim radovima i zbornicima. 

Na web-stranici Prirodno-matematičkog fakulteta Univerziteta u Tuzli (PMF Tuzla) dostupni 

su brojni relevantni podaci o radu fakulteta. PMF Tuzla također objavljuje svoju misiju, viziju 

i strateške ciljeve. Podaci o organizacijskoj strukturi, odsjecima, članovima menadžmenta i 

kontaktima redovno su dostupni na web-stranici fakulteta, najčešće u posebnoj sekciji 

posvećenoj upravi i organizaciji. Popisi nastavnika i saradnika, s osnovnim biografskim 

podacima i kontaktima, objavljuju se na web-stranici svakog odsjeka ili u posebnoj rubrici. 

Detaljni opisi studijskih programa, nastavnih planova i programa, broja ECTS bodova, uvjeta 

upisa i mogućih zvanja dostupni su studentima i javnosti. Informacije o istraživačkim 

projektima, publikacijama i naučnim skupovima redovno se objavljuju, a rezultati se 

prezentiraju kroz izvještaje, vijesti i posebne sekcije posvećene naučnoj djelatnosti. Sve važne 

vijesti, najave događaja, javne odbrane, gostujuća predavanja i slične aktivnosti redovno se 

objavljuju. 

Prije svega, može se uočiti da se web stranica PMF-a Tuzla redovno ažurira. Najnovije vijesti, 

obavještenja o događajima, javnim odbranama, konkursima i rezultatima, kao i izvještaji o 

međunarodnoj saradnji i studentskim aktivnostima, jasno pokazuju da administratori web 

stranice kontinuirano prate i objavljuju sve relevantne informacije. Redovno ažuriranje sadržaja 

omogućava studentima i zaposlenicima da budu u toku s najnovijim dešavanjima, a 

potencijalnim studentima i partnerima pruža pouzdan izvor informacija o aktuelnom radu i 

postignućima fakulteta. Pored ažurnosti, posebna pažnja posvećena je i jezičnoj dostupnosti 

sadržaja. Web stranica PMF-a Tuzla dostupna je na jednom od službenih jezika Bosne i 

Hercegovine  i na engleskom jeziku, što osigurava razumijevanje i pristupačnost za domaće kao 

i strane korisnike. 

Na osnovu dostupnih informacija, Prirodno-matematički fakultet Univerziteta u Tuzli (PMF 

Tuzla) nema javno objavljenu formalnu i detaljno razrađenu politiku komuniciranja s javnošću 

niti eksplicitno razvijenu komunikacijsku strategiju kojom bi bile jasno definirane ciljne grupe 

i specifični oblici komuniciranja sa svakom od njih. Na službenoj web-stranici fakulteta i u 

javno dostupnim dokumentima ne nalaze se posebni pravilnici ili strategije koji bi sistematski 

uređivali ovu oblast. 

Međutim, iz prakse i javno dostupnih informacija vidljivo je da PMF Tuzla koristi različite 

kanale i oblike komunikacije s ključnim ciljnim grupama, uključujući studente, potencijalne 

studente, alumni, društvenu zajednicu, privredno okruženje i medije. Fakultet redovno 

objavljuje vijesti, najave događaja, izvještaje o naučnoistraživačkim aktivnostima i uspjesima 

studenata na svojoj web-stranici i društvenim mrežama (Facebook, Instagram, Twitter, 

YouTube), čime ostvaruje dvosmjernu komunikaciju sa širom javnošću. 

 

Ocjena ispunjenosti kriterija: 

8.    Informiranje javnosti o studijskim programima 

Ocjena ispunjenosti 

kriterija 

NE DI ZI PI FO 

1. 

Visokoškolska  ustanova  objektivno  i  pravovremeno  informiše  

javnost  ažuriranim informacijama o svim aspektima odobrenih 

(licenciranih) i/ili akreditiranih studijskih programa koje nudi sa 

posebnim osvrtom na definirane ciljeve studijskih programa i ishode 

učenja. Podaci o akademskim karijerama zaposlenog i angažovanog 

osoblja su javno objavljeni. Minimum 50 % od ukupnih informacija je 

na engleskom jeziku. 

  X  ZI 

Legenda: 

NE-neispunjen, DI-djelimično ispunjen, ZI-znatno ispunjen, PI-potpuno ispunjen, FO-finalna ocjena 

 

Preporuke: 

• Ustanova treba formirati grupu odgovornu za uređivanje sadržaja web-stranice te javno 

objaviti formalnu i detaljno razrađenu politiku i strategiju komuniciranja ciljne grupe i 

specifične oblike komuniciranja sa svakom od njih. 

• Preporučuje se implementacija sistema ocjenjivanja npr. online anketa ili upitnika među 

studentima i zaposlenicima kako bi prikupio povratne informacije o kvaliteti i korisnosti 

informacija na fakultetskoj web-stranici. 

• Preporučuje se ažurirati informacije o nastavnicima i nastavnim predmetima sa 

posebnim osvrtom na informacije na engleskom jeziku.  

• U cilju provedbe internacionalizacije, međunarodnih mobilnosti studenata, saradnika, 

nastavnika, administrativnog osoblja i naučne suradnje potrebno je izraditi, dopuniti i 

redovito ažurirati web sadržaje na engleskom jeziku.  

• Razmisliti o osnivanju Alumni kluba na nivou Fakulteta uključujući i diplomante II 

ciklusa studija putem kojeg se mogu organizirati različiti događaji poput foruma, 

okruglih stolova, njihovog anketiranja i sl., a s ciljem animiranja i informisanja javnosti 

o studijskim programima i svim aspektima rada. 

 

 

2.2.9. Kontinuirano praćenje, periodična evaluacija i revizija programa 

 

2.2.9.1  Procedure za periodičnu evaluaciju, unapređenje i prestrukturiranje postojećih 

studijskih programa su uspostavljene. Procedure uključuju mišljenja studenata i drugih 

unutrašnjih i vanjskih zainteresiranih strana. 

Procedure za kontinuirano praćenje, periodičnu evaluaciju, unapređenje i strukturiranje 

studijskih programa na nivou Fakulteta postoje i provode se sa jasno definiranom ulogom 

unutrašnjih i vanjskih zainteresovanih strana kao i studenata  

Smjernicama za izradu/ usklađivanje studijskih programa na Prirodno-matematičkom fakultetu 

Univerziteta u Tuzli i aktom Procedure donošenja novih i usklađivanje postojećih studijskih 

programa koji je donio Senat 12.04.2023. i koji je objavljen na web stranici Univerziteta 

detaljno propisuju sve elemente i strukturu izmjena, odnosno usklađivanja postojećeg 

studijskog programa kako je navedeno u članu 10. Usklađivanje se uglavnom odnosi na manje 

izmjene i dopune studijskih programa sa izmjenama plana izvođenja i sadržajne izmjene do 

20% kojima se ne mijenja bitno studijski program, završne kompetencije i izlazne kvalifikacije. 

Planirane aktivnosti u sklopu evaulacije i inoviranja studijskih programa su sistematska 

evaluacija i predlaganje izmjena, odnosno inoviranja studijskih programa, te prikupljanje 

povratnih informacija od poslodavaca o znanjima, vještinama i kompetencijama zaposlenika 

koji su završili studijske programe fakulteta (ankete, tribine, dani otvorenih vrata, okrugli 

stolovi i sl.). Na osnovu tako prikupljenih informacija pristupilo se inoviranju studijskog 

programa I ciklusa Fizika, a inovirani program je u primjeni od akademske 2018/2019. godine. 

Komisiji su tokom posjete pružene potrebne informacije i predočena kompletna procedura 

revizije studijskog programa. Istaknuto je da su razlozi i inicijative za inoviranje studijskog 

programa rezultat praćenja ključnih indikatora poput broja upisanih studenata, praćenja 

realizacije nastave, statistika prolaznosti po predmetima, rezultata anketiranja studenata, te 

anganžmana u promoviranju studijskog programa i saradnji sa privrednim subjektima. Razlozi 

uključuju i potrebu da se na određenim predmetima izvrše korekcije ECTS bodova, kao i 

usklađivanje satnice, odnosno sadržaja predmeta sa drugim studijskim programima radi 

racionalizacije nastave, usklađivanje sadržaja predmeta sa mogućnostima izvođenje nastave, 

posebno izvođenja vježbi, kao i povećanje udjela praktične nastave. U razgovoru s 

predstavnicima alumnia i privrede potvrđeno je njihovo aktivno učešće kako u donošenju novih, 

tako i u unapređenju postojećih studijskih programa visokoškolske ustanove. 

 

2.2.9.2. Visokoškolska ustanova periodično evaluira nastavni plan i program, nastavni 

proces, stepen realizacije ishoda učenja i njihovu relevantnost za tržište rada putem 

anketiranja studenata, akademskog i administrativnog osoblja, te povratne informacije 

koristi za inoviranje i unapređenja istog. 

Prema članu (4) Pravilnika o osiguranju kvaliteta organizacione jedinice Univerziteta najmanje 

jedanput u dvije godine sprovode postupak samoevaluacije, odnosno unutrašnje ocjene 

kvaliteta i ocjene kvaliteta svojih studijskih programa. Praćenje realizacije studijskih programa 

i nastavnih aktivnosti vrši se vođenjem izvještaja o održanoj nastavi koji svaki 

nastavnik/saradnik ima obavezu predati na kraju mjeseca. Prodekan za nastavu sumira 

izvještaje o održanoj nastavi i proslijeđuje Uredu za nastavu Univerziteta. Normativnim aktima 

je propisana i obaveza usvajanja nastavničkih timova i rasporeda održavanja nastave sa svim 

potrebnim podacima poput imena nastavnika/saradnika, grupe, vrijeme i mjesto održavanja 

nastave, te vođenje evidencije o prisustvu studenata. Komisija se, uvidom u dostavljenu 

dokumentaciju i tokom posjete uvjerila u implementaciju usvajanja nastavničkih timova i 

propisanih obrazaca izvještavanja o njenoj realizaciji, rasporeda nastave i sl. Na I ciklusu studija 

se ne provodi anketiranje studenata. Iz ugla akademskog osoblja, kvalitet, dostupnost i 

savremenost resursa ispituje se i provodi anketiranjem zadovoljstva prema određenim 

kriterijima. U dostavljenom sadržaju SEI i prilozima su dostavljeni podaci o prolaznosti 

studenata, statistički podaci o izdatim diplomama, analiza stanja resursa, kao i identifikovani 

razlozi studenata koji ih opredjeljuju za studij su napredovanje u struci i sticanje novih znanja 

po zapošljavanju nakon završenog I ciklusa studija. U SEI je istaknuto da je Prirodno-

matematički fakultet proveo samoevaluaciju 2020. godine za potrebe akreditacionog procesa, a 

shodno provedenim aktivnostima i prikupljenim podacima, može se konstatovati da  interes za 

upis na studijski program Fizika I ciklusa nije zadovoljavajući. 

Prema pregledu stepena zaposlenih diplomiranih studenata na studijskom programu Fizika 

dostavljenog od strane Biro-a za zapošljavanje TK za akademsku 2021/2022. godinu i 

2022/2023. godinu nema navedenih studenata u evidenciji Biroa za zapošljavanje TK. Uvidom 

u dostavljenu dokumentaciju i kroz razgovor za predstavnicima alumnija, privrede i prakse 

Komisija se uvjerila da Fakultet prati i dalje razvija svoje studijske programe, uz djelomično 

učešće i povremene konsultacije sa zainteresiranim stranama (Prilozi dostavljeni uz SEI,  7, 8, 

9, 14 i 27). 

 

2.2.9.3 Visokoškolska ustanova prati i evaluira realizaciju: akcionog plana 

internacionalizacije, benefite od potpisanih Ugovora o međunarodnoj saradnji, procenat 

stranih studenata i profesora; broj i napredak svojih studenata na stručnom usavršavanju 

u inostranstvu; upošljavanje diplomirani studenata i sl. 

Ured za međunarodnu i međuuniverzitetsku saradnju Univerziteta u Tuzli aktivno učestvuje u 

jačanju internacionalizacije Univerziteta, obavlja i prati aktivnosti te evaluira realizaciju na 

planu internacionalizacije i benefita od potpisanih ugovora o stručnoj i naučnoj saradnji. Preko 

ureda za međunarodnu saradnju prikupljaju se podaci o stranim studentima, studentima koji su 

otišli na razmjenu, akademskom osoblju na razmjeni i drugo. Ured za međunarodnu saradnju 

prati i evaluira aktivnosti na osnovu Strategije internacionalizacije Univerziteta u Tuzli. U 

sklopu toga prati se napredak studenata i akademskog osoblja koji su u razmjeni u drugim 

zemljama.  

Evaluacije koje se rade kontinuirano rezultiraju konkretnim poboljšanjima Studijskih programa 

u skladu sa zahtjevima tržišta, Komisija se uvjerila ne samo kroz razgovore s alumnistima, nego 

i predstavnicima privrede koji su naglasili da ih fakultet redovno konsultuju prilikom evaluacije 

i izmjena studijskih programa, te da se u tom smislu rade poboljšanja. 

 

2.2.9.4 Kvalitet, savremenost i dostupnost resursa se evaluiraju putem anketiranja 

akademskog osoblja i studenata. 

Na osnovu anketiranja koje se provodi sa akademskim osobljem dobivaju se informacije o 

trenutnom stanju, ali i mogućnosti napretka po pitanju kvaliteta obavljanja nastave, te 

dostupnosti resursa visokoškolske ustanove. Anketiranje akademskog osoblja se odnosi na 

pitanja zadovoljstva radnim mjestom, uslovima rada, ličnom pozicijom, institucijom, radnim 

aktivnostima i međuljudskim odnosima, dok se razgovorom sa studenatima nastoji dobiti realna 

slika koja daje osnovne informacije o zadovoljstvu studenata izvođenjem nastave i uvid u 

cjelokupnu procjenu kvaliteta nastave.  

Na osnovu dostavljenih priloga SEI u vezi sa provođenjem anketiranja na I ciklusu i razgovora 

sa studentima, nastavnim i administrativno tehničkim osobljem može se zaključiti da postoje 

dokazi da se rezultati evaluacije uzimaju u razmatranje,  predočeni su dokazi o preduzimanju 

mjera za unapređenje po pitanju kvaliteta i dostupnosti resursa jer su u kontinuitetu ocjenjivanja 

rezultati anketiranja zaposlenika u pogledu tehničke opremljenosti i podrške, te uslova u 

kancelariji/na radnom mjestu među najlošije ocjenjenim elementima u rasponu 2 do 3 od 

maksimalne ocjene 5. 

Iako je Komisija konstatovala da Prirodno-matematički fakultet prikuplja, analizira i u znatnoj 

mjeri koristi informacije relevantne za unapređenje svojih studijskih programa, bilo bi dobro u 

proces samoevaluacije studijskih programa uvesti i dokument „Lista izmjena studijskog 

programa u skladu s izvještajem o samoevaluaciji studijskog programa“. Na ovaj način, UNTZ 

će tačno znati koliki je bio stvarni utjecaj procesa samoevaluacije studijskog programa na sam 

program, te u kojoj mjeri i u kojim segmentima  je došlo do poboljšanja. 

 

Ocjena ispunjenosti kriterija: 

9.    Kontinuirano praćenje, periodična evaluacija i revizija studijskih 

programa 

Ocjena ispunjenosti 

kriterija 

NE DI ZI PI FO 

1. 

Procedure za periodičnu evaluaciju, unapređenje i prestrukturiranje 

postojećih studijskih programa su uspostavljene. Procedure uključuju 

mišljenja studenata i drugih unutrašnjih i vanjskih zainteresiranih 

strana. 

   X 

PI 

2. 

Visokoškolska ustanova periodično evaluira nastavni plan i program, 

nastavni proces, stepen realizacije ishoda učenja i njihovu relevantnost 

za tržište rada putem anketiranja studenata, akademskog i 

administrativnog osoblja, te povratne informacije koristi za inoviranje 

i unapređenja istog. 

   X 

3. 

Visokoškolska ustanova prati i evaluira realizaciju: akcionog plana 

internacionalizacije, benefite od potpisanih Ugovora o međunarodnoj 

saradnji, procenat stranih studenata i profesora; broj i napredak svojih 

studenata na stručnom usavršavanju u inostranstvu; upošljavanje 

diplomirani studenata i sl. 

   X 

4. 
Kvalitet, savremenost i dostupnost resursa se evaluiraju putem 

anketiranja akademskog osoblja i studenata. 
   X 

Legenda: 

NE-neispunjen, DI-djelimično ispunjen, ZI-znatno ispunjen, PI-potpuno ispunjen, FO-finalna ocjena 

Preporuke: 

• Potrebno je razraditi i definisati ključne indikatore koji se odnose na kvalitet studijskih 

programa, koji mogu biti osnova za uspostavljanje instucionalnog sistema praćenja, 

periodične evaluacije i revizije studijskih programa.  

• Unaprijediti analizu uticaja procedura prikupljanja informacija i preduzetih aktivnosti 

na unapređenje studijskih programa. 

• Pokušati premostiti prepreke u realiziranju budžeta za obezbjeđenje finansijskih i 

materijalnih resursa za unapređenje studijskih programa. 

• Preduzimati aktivnosti na poboljšanju uslova rada u pogledu kvaliteta, savremenosti i 

dostupnost resursa identifikovanim problemima kroz anketiranje osoblja i studenata.  

 

 

2.2.10. Mobilnost akademskog osoblja i studenata  

 

2.2.10.1 Mobilnost akademskog osoblja i studenata na studijskom programu se promovira 

i unaprijeđuje putem zajedničkih prijava i učešća na projektima sa drugim 

visokoškolskim ustanovama iz zemlje i inozemstva. 

Mobilnost akademskog osoblja i studenata odsjeka Fizika na PMF UNTZ, kako na I tako i na 

II ciklusu studija definirana je Pravilnikom o međunarodnoj mobilnosti i Pravilnikom o 

izmjenama i dopunama Pravilnika o međunarodnoj mobilnosti kojim se uređuju osnovna načela 

mobilnosti dolaznih i odlaznih studenata, akademskog i administrativnog osoblja na 

Univerzitetu u Tuzli.  

Univerzitet ima organiziranu službu za međunarodnu i međuuniverzitetsku saradnju putem koje 

ostvaruje odnose s drugim visokoškolskim ustanovama u inostranstvu, organizira studentske 

razmjene, zajedničke projekte i sl., kao i zaključivanje sporazumao saradnji s visokoškolskim 

ustanovama u inostranstvu. Saradnja se ostvaruje kroz brojne bilateralne sporazume koji su 

predstavljeni u Listi potpisanih bilateralnih sporazuma, Erasmus+ sporazume o saradnji u 

okviru Erasmus+ programa čiji je spisak predstavljen u Listi potpisanih sporazuma, te Mevlana 

sporazume o saradnji u okviru Mevlana programa sa Listom potpisanih protokola, kao i druga 

članstva, mreže i asocijacije. 

Svi studenti upisani u tekućoj akademskoj godini, te zaposleno akademsko i administrativno 

osoblje mogu biti učesnici mobilnosti kroz transparentno objavljivanje konkursa na zvaničnim 

web i društvenim stranicama Univerziteta. 

U proteklom periodu koji pokriva SEI, nije bilo mobilnosti studenata programa Fizika. Razlog 

za ovo je prevashodno jako mali broj studenata ovog programa. Ipak može se konstatovati da 

treba raditi na aktivnostima mobilnosti studenata i akademskog osoblja u skoroj budućnosti. 

                                                                                                                                                             

ERASMUS+ mobilnosti se realizuju u koordinaciji Prodekana za nastavu i studentska pitanja, 

prodekana za NIR i ECTS koordinatora prema Pravilniku o međunarodnoj mobilnosti Ureda za 

međuuniverzitetsku saradnju u zemlji i inostranstvu.  

Na bazi dostavljenog priloga SEI u pogledu mobilnosti može se konstatovati da iako postoje 

svi formalno uspostavljeni mehanizmi za realizaciju i promovisanje mobilnosti ista nije na 

zadovoljavajućem nivou.  

 

2.2.10.2 Mehanizmi za ostvarivanje bilateralne i multilateralne razmjene studenata sa 

inostranim visokoškolskim ustanovama kroz različite programe i mreže studentske 

razmjene uz priznavanje vremena, ocjena i ECTS bodova ostvarenih tokom razmjene su 

uspostavljeni. 

Sve vrste mobilnosti se ostvaruju posredstvom Ureda za međunarodnu i međuuniverzitetsku 

saradnju koji na svojoj web stranici objavljuje pozive i prilike za mobilnost. Svi studenti upisani 

u tekućoj akademskoj godini, te zaposleno akademsko i administrativno osoblje mogu biti 

učesnici mobilnosti. Osnovna načela mobilnosti dolaznih i odlaznih studenata, naučno-

nastavnog i nenastavnog osoblja na Univerzitetu definirana su Pravilnikom o međunarodnoj 

mobilnosti, usvojenim  na Senatu Univerziteta u Tuzli  09.10.2019. godine.  

Selekcija kandidata se vrši u skladu sa Pravilnikom o međunarodnoj mobilnosti i Pravilnikom 

o izmjenama i dopunama Pravilnika o međunarodnoj mobilnosti koji je usvojio Senat 

univerziteta 08.03.2023. godine, kao i propisanim Kriterijima za mobilnost u zavisnosti da li u 

programu mobilnosti učestvuju studenti, akademsko osoblje ili administrativno osoblje. 

Stručnu i administrativnu podršku odlaznim i dolaznim studentima na Fakultetu vrši ECTS 

koordinator.  

Poglavljem II Pravilnika kojim je regulisana Mobilnost odlaznih i dolaznih studenata definisani 

su mehanizmi priznavanja vremena, ocjena i ECTS bodova, a što se posebno uređuje Ugovorom 

o učenju i ugovorom o stručnoj praksi. Tokom posjete Fakultetu i razgovora sa predstavnicom 

Ureda, te uvida u dokumentaciju Komisija se uvjerila u provođenje uspostavljenh mehanizama 

razmjene studenata u programima mobilnosti u kojima Univerzitet trenutno učestvuje 

(ERASMUS+, MEVLANA i CEEPUS, bilateralna razmjena). 

 

2.2.10.3 Visokoškolska ustanova kadrovski i finansijski osnažuje kapacitete službi za 

međunarodnu saradnju i dvosmjernu mobilnost akademskog osoblja i studenata. Ova 

služba prati i evaluira mobilnost, te Senatu dostavlja godišnji Izvještaj o mobilnosti 

akademskog osoblja i studenata sa prijedlogom mjera za unaprijeđenje. 

Univerziteta je 31.08.2018.godine usvojio Strategiju internacionalizacije. Mjere za provođenje 

strateških ciljeva iz Strategije su utvrđene u akcionom planu za internacionalizaciju, sa 

nosiocima aktivnosti i izvještavanju o postignućima, na bazi definiranih indikatora. Komisija 

nije imala pregled definiranih indikatora.  

Programe mobilnosti na nivou Univerziteta provodi i administrira Ured za međunarodnu i 

međuuniverzitetsku saradnju kojim rukovodi Prorektor za međunarodnu i međuuniverzitetsku 

saradnju u saradnji sa fakultetima. U Uredu rade dva zaposlenika, viši stručni saradnik i 

prevodilac. Fakulteti imenuju ECTS koordinatore u naučnonastavnom ili umjetničko-

nastavnom zvanju koji pružaju stručnu i administrativnu podršku odlaznim i dolaznim 

studentima. ECTS koordinatori fakulteta čine Odbor ECTS koordinatora kao institucionalno 

tijelo koje koordinira rad fakultetskih ECTS koordinatora. Odbor zauzima stavove, daje 

mišljenje i smjernice s ciljem zauzimanja jednakih stavova i jedinstvene primjene odredaba 

ovog Pravilnika u praksi odlaznim i dolaznim studentima.  

Ured aktivno radi na uspostavljanju i razvoju odnosa i saradnje sa univerzitetima i institucijama 

u BiH i svijetu, a zadužen je za internacionalizaciju, implementaciju Strategije 

internacionalizacije Univerziteta, projekte, izgradnju kapaciteta, mobilnost, saradnju i drugo. 

Ured prati i evaluira mobilnost, te Senatu dostavlja godišnji Izvještaj o mobilnosti akademskog 

osoblja i studenata sa prijedlogom mjera za unaprijeđenje.  

U priloženoj dokumentaciji i Izvještaju  SEI na str. 78 u prilogu 30 (obrazac COK-OB4- C-F/A) 

nalaze se podaci o mobilnosti. 

Ocjena ispunjenosti kriterija: 

10.  Mobilnost akademskog osoblja i studenata 

Ocjena ispunjenosti 

kriterija 

NE DI ZI PI FO 

1. 

Mobilnost  akademskog  osoblja  i  studenata  na  studijskom  

programu  se  promovira  i unaprijeđuje putem zajedničkih prijava i 

učešća na projektima sa drugim visokoškolskim ustanovama iz zemlje 

i inozemstva. 

   X 

PI 

2. 

Mehanizmi za ostvarivanje bilateralne i multilateralne razmjene 

studenata sa inostranim visokoškolskim ustanovama kroz različite 

programe i  mreže studentske razmjene uz priznavanje vremena, 

ocjena i ECTS bodova ostvarenih tokom razmjene su uspostavljeni. 

   X 

3. 

Visokoškolska ustanova kadrovski i finansijski osnažuje kapacitete 

službi za međunarodnu saradnju i dvosmjernu mobilnost akademskog 

osoblja i studenata. Ova služba prati i evaluira mobilnost, te Senatu 

dostavlja godišnji Izvještaj o mobilnosti akademskog osoblja i 

studenata sa prijedlogom mjera za unaprijeđenje. 

   X 

Legenda: 

NE-neispunjen, DI-djelimično ispunjen, ZI-znatno ispunjen, PI-potpuno ispunjen, FO-finalna ocjena 

 

Preporuke: 

 

• Iako postoje svi formalno uspostavljeni mehanizmi za realizaciju i promovisanje 

mobilnosti ista nije na zadovoljavajućem nivou. Stoga je potrebno učiniti dodatne 

napore i raditi na promovisanju učešća studenata i osoblja I i II ciklusa u programima 

mobilnosti.  

• S ciljem ispunjavanja zahtjeva standarda na nivou studijskog programa Fizika i 

Fakulteta ECTS odbor treba pripremati godišnji Izvještaj o mobilnosti akademskog 

osoblja i studenata sa prijedlogom mjera za unaprijeđenje. Isti treba da bude dio 

cjelokupnog izvještaja Ureda koji se dostavlja Senatu s ciljem praćenja i evaluiranja 

mobilnostu.  

• Razraditi sistem prikupljanja podataka kojima se određuju vrijednosti indikatora koji 

su definirani Strategijom internacionalizacije Univerziteta. 

3. Mišljenje o ishodu akreditacije 

Na osnovu samoevaluacijskog izvještaja studijskog programa Fizika I ciklus u okviru klasterske 

akreditacije studijskih programa prvog ciklusa studija Prirodno-matematičkog  fakulteta 

Univerziteta u Tuzli, a u skladu sa pozitivnim zakonskim aktima koji propisuju standarde i 

normative za obavljanje poslova visokog obrazovanja i Kriterijima za akreditaciju studijskih 

programa I ciklusa u Bosni i Hercegovini može se zaključiti da se na ovom studijskom 

programu praktikuju i prate savremeni trendovi osiguravanja kvaliteta, te radi na kontinuiranom 

unapređenju kulture kvaliteta u realizaciji studijskog programa.  

Uvidom u SEI, priloge izvještaja i ostalu dokumentaciju, te informacije i nalaze tokom 

razgovora sa predstavnicima menadžmenta, nastavnog i administrativno-tehničkog osoblja, 

studenata, predstavnika alumnija i privrednih subjekata, kao i uvidom u stanje infrastrukture i 

resursa tokom eksterne posjete Komisije stručnjaka Prirodno-matematičkom fakultetu  UNTZ 

prema Agendi u prilogu, utvrdili smo da studijski program potpuno ispunjava 7 od 10 kriterija 

za akreditaciju, a znatnu ispunjenost imaju 3 od 10 kriterija za akreditaciju.  

S obzirom da je većina definisanih kriterija za akreditaciju studijskih programa I ciklusa u Bosni 

i Hercegovini potpuno ispunjeno, kako je prikazano u tabeli i sumarnom obrascu ispunjenosti 

kriterijuma, kao članovi Komisije stručnjaka utvrdili smo i dajemo pozitivno mišljenje, te 

predlažemo da se studijski program Fizika – I ciklus Prirodno-matemetičkog fakulteta 

Univerziteta u Tuzli akreditira.  

Shodno tome, Komisija preporučuje Agenciji za razvoj visokog obrazovanja i osiguranje 

kvaliteta Bosne i Hercegovine izdavanje Preporuke za akreditaciju studijskog programa Fizika– 

I ciklus Prirodno-matemetičkog fakulteta Univerziteta u Tuzli, a Ministarstvu obrazovanja i 

nauke Tuzlanskog kantona izdavanje Rješenja o akreditaciji u skladu s tom preporukom. 

 

KRITERIJ   OCJENA ISPUNJENOSTI  

                

1. Politika osiguranja kvaliteta studijskih programa ZNATNO 

2. Kreiranje i usvajanje studijskih programa ZNATNO 

3. Učenje, poučavanje i vrednovanje usmjereni na studenta POTPUNO 

4. Upis i napredovanje studenata, priznavanje i certificiranje POTPUNO 

5. Ljudski potencijali POTPUNO 

6.   Resursi i finansiranje POTPUNO 

7. Upravljanje informacijama o studijskim programima POTPUNO 

8.  Informiranje javnosti o studijskim programima ZNATNO 

9. Kontinuirano praćenje, periodična evaluacija i revizija 

programa 

POTPUNO 

10. Mobilnost akademskog osoblja i studenata POTPUNO 

Potpis članova Komisije stručnjaka:  

1. Leila Miller, predsjednik/sekretar, predstavnik akademske zajednice BiH 

2. Andrej Vidak,  predstavnik međunarodne akademske zajednice 

3. Amela Medar, predstavnik privrede i prakse 

4. Milena Maličević, predstavnik studenata 

4. Prilozi 

Agenda: 

 

Datum: 15. i 16. 4. 2025. godine 

Komisija stručnjaka: 
1. Leila Miller, predsjednik/sekretar, predstavnik akademske zajednice BiH 

2. Andrej Vidak predstavnik međunarodne akademske zajednice 

3. Amela Medar, predstavnik privrede i prakse 

4. Milena Maličević, student  

 

1. Dan posjete 15.4.2025.godine 

9.00 sati -15.30 sati 

 

   

60' 

Sastanak Komisije sa 

menadžmentom visokoškolske 

ustanove (dekan, prodekani, 

generalni sekretar) 

1. Dr.sc. Isat Skenderović, redovni profesor, 

dekan 

2. Dr.sc. Mersiha Suljkanović, redovni 

profesor, prodekan za nastavu i studentska pitanja 

3. Dr.sc. Elvis Baraković, vanredni profesor, 

prodekan za naučnoistraživački rad 

4. Tatjana Brekalo Jaganjac, pom.generalnog 

sekretara 

5. Dr.sc. Damir Zenunović, redovni profesor, 

prorektor za osiguranje kvaliteta i internu evaluaciju 

6. Mr. sci. Mensur Herić, administrator za 

kvalitet 

 

10' Pauza  Komisija stručnjaka odvojeno 

45' 
Sastanak sa timom za 

samoevaluaciju  

1. Dr.sc. Vedad Pašić, vanredni profesor  

2. Dr.sc. Mersiha Suljkanović, vanredni 

profesor 

3. Dr.sc. Aldina Kesić, redovni profesor 

4. Dr.sc. Suad Kunosić, vanredni profesor 

5. Dr.sc. Elvis Baraković, vanredni profesor 

6. Mr.sc. Irma Ibrišimović, asistent 

7. Nedima Dudić, referent u studentskoj službi 

8. Mahir Bašić, student I ciklusa 

 

10' Pauza  Komisija stručnjaka odvojeno 

45' Sastanak sa akademskim 

osobljem 

Fizika: 

Dr.sc. Amira Kasumović, vanredni profesor 

Dr.sc. Hedim Osmanović, redovni profesor 

Dr.sc. Amela Softić, vanredni profesor 

Mr.sc. Zerina Sakić, viši asistent 

Merima Sinanović, asistent 

Hemija: 

Dr.sc. Majda Srabović, redovni profesor 

Dr.sc. Nadira Ibrišimović Mehmedinović, redovni 

profesor 

Dr.sc. Benjamin Ćatović, vanredni profesor 

Dr.sc. Melita Huremović, vanredni profesor 

Mr.sc. Jasmina Dedić, viši asistent 

Mr.sc. Edina Huseinović, viši asistent 

Matematika: 

 Dr.sc. Amra Rekić- Vuković,docent 

Dr.sc.  Samra Sadiković, vanredni profesor  

Dr.sc. Mirela Garić - Demirović,vanredni profesor 

Dr.sc. Enes Duvnjaković, redovni profesor 

Selma Plavšić, asistent 

Mr.sc. Irma Ibrišimović, asistent, član Odbora za 

upravlje kvalitetom i internom evalucijom 

60' Ručak Komisija stručnjaka odvojeno 

45' 
Sastanak sa predstavnicima 

studenata prve i druge godine 

Fizika: Negrin Halilović I godina studija, Amila 

Hasanović I godina studija, Lejla Babajić II godina 

studija;  

Hemija: Nina Lazić I godina studija, Nina Mašić II 

godina studija;  

Matematika: Imad Hadžijahić I godina studija, Samra 

Suljkanović I godina studija, Nejla Hrustić II godina 

studija.  

10' Pauza Komisija stručnjaka odvojeno 

45' 
Sastanak sa predstavnicima 

studenata treće i čevrte godine 

Fizika: Lejla Dedić III godina studija, Ena Karić IV 

godina studija; Hemija: Belma Jašarević III godina 

studija, Amina Džibrić IV godina studija; 

Matematika: Adi Džombić III godina studija, Selma 

Hajdarhodžić IV godina studija; 

10' Pauza Komisija stručnjaka odvojeno 

45' 

Sastanak sa 

administracijom(pravni i 

finansijski sektor), 

studentskom službom  i 

internacionalnim uredom 

1. Tatjana Brekalo Jaganjac, pom.generalnog 

sekretara 

2. Nedima Dudić, referent u studentskoj službi 

3. Mirha Mujkanović, prof. engleskog jezika i 

književnosti, MA, predstavnik Ureda za međunarodno 

i međuuniverzitetsku saradnju 

4. Admir Muharemović, referent za plan i 

analizu, odjel finansija 

2. Dan posjete 16.4. 2025. 

9.00 -15.00 sati 

 

45' 
Sastanak sa  IT i administrativno-

tehničkim  osobljem 

Mr.sc. Irma Ibrišimović, 

administrator eUniversity 

Selma Plavšić,  administrator 

eUniversity 

Azra Žigić, tehnički sekretar 

Nevres Omerović, 

Jasmin Aličić, BA, mrežni 

administrator  

10' Pauza Komisija stručnjaka odvojeno 

45' 

Razgovor sa predstavnicima alumnia i 

predstavnicima tržišta rada sa kojima je 

univerzitet povezan 

Alumni: Melika Damadžić, 

Ernis Jukić, Mahir Bašić  

Predstavnici tržišta rada:  

Denis Suljendić, Pedagoški 

zavod Tuzlanskog kantona 

(PZTK), Mersiha Hodžić 

Veterninarski zavod, Ernis 

Jukić ZADA, Mehdin 

Selimović PZTK,  Adnan 

Mešalić , Alma Šehanović 

PZTK, Anel Kalajevac HTEC, 

Prof.dr. Ervin Alibegović, 

Pomoćnik direktora za nastavu 

i naučno istraživački rad UKC; 

Prof.dr. Izet Džananović, 

menadžment Termoelektrana 

Tuzla 

10' Pauza Komisija stručnjaka odvojeno 

45' Obilazak visokoškolske ustanove 

 

1. Dr.sc. Mersiha 

Suljkanović, redovni profesor, 

prodekan za nastavu i 

studentska pitanja 

2. Dr.sc. Elvis 

Baraković, vanredni profesor, 

prodekan za naučnoistraživački 

rad 

3. Dr.sc. Aldina Kesić, 

redovni profesor 

4. Dr.sc. Suad Kunosić, 

vanredni profesor 

5. Dr.sc. Jasmina 

Muminović Huremović, docent 

 

 

 

45' 

Ukoliko Komisija procjeni da je potrebno dostaviti 

dodatnu dokumentaciju ili održati sastanak sa 

predstavnicima ustanove povodom određenih 

pitanja, o tome će obavijestiti kontakt osobu 

ustanove, koja će to i organizovati 

.  

120' 
Izrada usmenog izvještaja; ocjenjivanje kriterija  

 

Komisija stručnjaka odvojeno 

30' 

Predstavljanje usmenog Izvještaja 

predstavnicima ustanove 

 

Izvještavanje prisutnog osoblja 

VŠU (neki od predstavnika 

ranijih grupa: dekan 

nastavnici, tehničko i 

administrativno osoblje, 

studenti i drugi, sve grupe sa 

kojima se razgovaralo 

predhodnih dana) o glavnim 

nalazima i temama koje su 

relevantne za davanje  

preporuka,  BEZ davanja 

mišljenja o ishodu   

U toku ove okvirne satnice, planirati ručak samo za članove komisije stručnjaka  

